
എഡിറ്റോറിയല്‍ ബ�ോര്‍ഡ്
ശ്രീ. എസ് ആനന്ദകൃഷ്ണന്‍ (ഡി ജി പി & എക്സൈസ് കമ്മീഷണർ)

ശ്രീ. ജീവന്‍ ബാബു കെ, ഐ എ എസ്  ( ഡി ജി ഇ, കേരളം )

ഡ�ോ. ജയപ്രകാശ് ആര്‍ കെ (ഡയറക്ടര്‍, എസ് സി ഇ ആര്‍ ടി)

ശ്രീ. ഡി രാജീവ് ( IOFS അഡീ. എക്സൈസ് കമ്മീഷണർ & വിമുക്തി ചീഫ്  എക്സി. ഓഫീസർ) 

ഡ�ോ. സി രാമകൃഷ്ണന്‍ ( വിദ്യാകിരണം - നവകേരള മിഷന്‍ II )

ഡ�ോ. രതീഷ്‌ കാളിയാടന്‍ (വിദ്യാഭ്യാസ വിദഗ്ധന്‍)

ക്രിയേറ്റീവ് എഡിറ്റര്‍
ശ്രീ. വിന�ോദ് കുമാര്‍ കുട്ടമത്ത് ( ലക്ചറര്‍, ഡയറ്റ്  കാസറഗ�ോഡ് )

തയ്യാറാക്കിയത്
ശ്രീ. രാജേഷ് എസ് വള്ളിക്കോട ്( റിസേര്‍ച്ച് ഓഫീസര്‍, എസ്.സി.ഇ.ആര്‍.ടി.)   

ഡ�ോ. കെ എം സ�ോഫിയ ( ലക്ചറര്‍, ഡയറ്റ്  ക�ോഴിക്കോട് )

ശ്രീ. വി എസ്  ബിന്ദു ( ടീച്ചര്‍, ഗവ. മ�ോഡല്‍ ഹയര്‍സെക്കന്‍ഡറി സ്കൂള്‍, പട്ടം)

ശ്രീ. എം വി ഷാജി ( ടീച്ചര്‍, ജി എച്ച്.എസ് കാലിക്കടവ്, കണ്ണൂര്‍ )  

ശ്രീ. എം കെ ഉണ്ണികൃഷ്ണന്‍ ( ട്രെയിനര്‍, ഇരിക്കൂര്‍ ബി ആര്‍.സി. )

ശ്രീ. ബിമൽനാഥ് വി (സിവിൽ എക്സൈസ് ഓഫീസർ, തിരുവനന്തപുരം)

ചിത്രങ്ങള്‍
ശ്രീ. പ്രേംകുമാര്‍ കണ്ണോം ( ടീച്ചര്‍, ഗവ. ഗേള്‍സ്‌ എച്ച്.എസ്.എസ്. പയ്യന്നൂര്‍ )

പേജ് ലേ ഔട്ട്‌ 
ശ്രീ. കെ പി ജയേഷ് ( ടീച്ചര്‍, നടുവില്‍ എച്ച്.എസ്.എസ്. നടുവില്‍ )

ടൈപ്പ് സെറ്റിംഗ്
ശ്രീ. അര്‍പ്പിത ബി ( ഡാറ്റ എന്‍ട്രി ഓപ്പറേറ്റര്‍, ബി.ആര്‍.സി., ഹ�ോസ്ദുര്‍ഗ്ഗ് )

സാങ്കേതിക പിന്തുണ
ശ്രീ. ടി കണ്ണന്‍ കുഞ്ഞി ( സിവിൽ എക്സൈസ് ഓഫീസർ, കാസര്‍ഗോഡ്‌ )

ശ്രീ. സ്നേഹ കെ എം  ( ക�ോഡിനേറ്റര്‍, വിമുക്തിമിഷന്‍, കാസര്‍ഗോഡ്‌ )

അച്ചടി

ധന്യമീ ജന്മം മലർച്ചെടിത്തൈയ്യൊന്നു 
നട്ടുനനക്കാൻ കഴിയുമെങ്കിൽ 
നട്ടുനനച്ചു വളർത്തി അതില�ൊരു
പൂവിരിയിക്കുവാന�ൊക്കുമെങ്കിൽ
പിന്നെയാ പൂവിന്റെ ചാരത്ത് 
നിന്നതിൻ
ഗന്ധം നുകരുവാന�ൊക്കുമെങ്കിൽ 
പൂവിന്റെ സൗരഭം
പ�ോലെയീല�ോകത്ത് 
നന്മകൾ മാത്രം പരത്തുമെങ്കിൽ.
			   - പി മധുസൂദനന്‍

		  ശീമക്കടവ് ഗവ: ഹൈസ്‌കൂള്‍ ല�ോകത്തിലെ ഏറ്റവും 
സുന്ദരമായ ഒരു ഇടമായി അലന് ത�ോന്ന ി. പച്ചമണം വാടാത്ത കുരു
ത്തോലയും നാട്ടുപൂക്കളും പലനിറത്തിലുള്ള ബലൂണുകളും സ്‌കൂള്‍ 
ഗെയിറ്റുമുതല്‍ വരാന്തവരെ തിരമാലകള്‍ പ�ോലെ ഒഴുകിപ്പരന്നുകിട
ക്കുകയാണ്. 
വേനലവധിക്കുശേഷം വിദ്യാലയം തുറക്കുന്നതും പ്രവേശന�ോത്സവം 
സംഘടിപ്പിക്കുന്നതുമ�ൊന്നും ശീമക്കടവ് സ്‌കൂളിനെ സംബന്ധിച്ച് പു
തുമയുള്ള കാര്യമേയല്ല. എത്രയ�ോ വര്‍ഷങ്ങളായി നാട്ടുകാരും അധ്യാ
പകരും കുട്ടികളുമെല്ലാം ഒത്തൊരുമയ�ോടെ ഉണര്‍ന്നു പ്രവര്‍ത്തിക്കു
ന്ന നാടിന്റെ ഉത്സവമാണത്.
പക്ഷേ ഇത്തവണത്തെ പ്രവേശന�ോത്സവം അതിനുമപ്പുറമാണ്.	
അലനും അവന്റെ ചങ്ങാതിമാരും ദിവസങ്ങള�ോളമായി കാത്തിരിക്കു
ന്നത് ഈയ�ൊരു ദിനത്തിനുവേണ്ടിയാണ്. അന്ന്  അവരുടെ പ്രിയ 
കൂട്ടുകാരനായ സൂരജ് ആദരിക്കപ്പെടുകയാണ്. കഴിഞ്ഞ വേനലവ
ധിക്കാലത്ത് നടന്ന സംസ്ഥാനതല ദീര്‍ഘദൂര ഓട്ടത്തില്‍ ചാമ്പ്യനാ
യത് സൂരജായിരുന്നു. ഒമ്പതാംക്ലാസ് എ യിലെ സൂരജ് ശീമക്കടവ് 
സ്‌കൂളിന്റെ അഭിമാനതാരമായി മാറിയതിന് പിന്നില്‍ കഠിനപ്രയത്‌ന
വും കൂട്ടുകാരുടെ അകമഴിഞ്ഞ പിന്തുണയുമുണ്ടായിരുന്നു. ഇന്ന് 
അവന്റെ കൂടി ദിനമാണ്. അവന്റെ കൂട്ടുകാരുടെയും ദിനം.
" നീയ�ോര�ോന്നു ആല�ോചിച്ചു നില്‍ക്കാതെ, ആ ഫ്‌ളവര്‍വേസെടുത്ത് 
സ്റ്റേജില്‍ ക�ൊണ്ടുവെക്കാന്‍ ന�ോക്ക്." ഓഫീസിനു മുന്നിലെ തൂണില്‍ 
ബലൂണ്‍ വലിച്ചുകെട്ടിക�ൊണ്ടിരിക്കുന്നതിനിടയില്‍ സ�ോനു അലനെ 
ന�ോക്കി വിളിച്ചുപറഞ്ഞു. തൂണില്‍ വലിഞ്ഞുകേറുന്നതിനിടയില്‍ 

അവന്‍ പല തവണ താഴേക്കു വഴുതിവീഴുന്നതും ബലൂണ്‍ കടിച്ചുപിടിച്ച് 
വീണ്ടും കയറാന്‍ ശ്രമിക്കുന്നതും കണ്ടപ്പോള്‍ അലനും നേഹയ്ക്കും ചിരിയട
ക്കാന്‍ കഴിഞ്ഞില്ല.
ഓഡിറ്റോറിയം കുട്ടികളെയും രക്ഷിതാക്കളെയും അധ്യാപകരെയും ക�ൊണ്ട് 
നിറഞ്ഞുകവിഞ്ഞു. പത്ത് ഡി യിലെ കുട്ടികള്‍ പതിവുപ�ോലെ ഏറ്റവും 
പിറകില്‍ ചുമരും ചാരിനിന്നു. വേദിയില്‍ വെച്ച്  പഞ്ചായത്ത് പ്രസിഡണ്ട് സൂര
ജിന്റെ കൈപിടിച്ച് എന്തോ സംസാരിക്കുന്നുണ്ട്. സ�ോനു ഓടിവന്ന് അലന്റെ 
ത�ോളില്‍ കൈയിട്ട് അഭിമാനത്തോടെ വേദിയിലേക്ക് ന�ോക്കി.
പി. ടി. എ. പ്രസിഡണ്ടിന്റെ അധ്യക്ഷപ്രസംഗത്തിനുശേഷം ഉപഹാരസമര്‍പ്പ
ണത്തിനായി പഞ്ചായത്ത് പ്രസിഡണ്ടിനെ ക്ഷണിച്ചപ്പോള്‍ എല്ലാവരും ആവേ
ശഭരിതരായി.		
"ഉപഹാരം വാങ്ങി അവന്‍ സ്റ്റേജില്‍ നിന്ന് താഴെയിറങ്ങിയ ഉടന്‍ നമ്മളുടെ 
സമ്മാനവും ക�ൊടുക്കണം." നേഹ അലന്റെ ചെവിയില്‍ പറഞ്ഞു.
"ഇത് അലന്‍ തന്നെ ക�ൊടുക്കുന്നതാ നല്ലത്. നീയല്ലേ ഓന്റെ ചങ്ക്." റിയ 
മന�ോഹരമായി ഒരുക്കിവെച്ച ഒരു സമ്മാനപ്പൊതി അലന്റെ കൈയിലേല്‍പ്പി
ച്ചു. അപ്പോഴേക്കും പഞ്ചായത്ത് പ്രസിഡണ്ട് തന്റെ സംസാരം അവസാനിപ്പി
ക്കുകയായിരുന്നു.
"പ്രവേശന�ോത്സവനാളില്‍ നമ്മുടെ വിദ്യാലയത്തിന്റെ, നാടിന്റെ അഭിമാ
നമായ സൂരജിന് ഇങ്ങനെയ�ൊരു അനുമ�ോദനം നല്‍കുവാനും, എന്റെ 
കൈക�ൊണ്ട് പഴയ സഹപാഠിയുടെ മകന്‍ കൂടിയായ ഈ ക�ൊച്ചുമിടുക്കന് 
ഉപഹാരം കൈമാറാനും അവസരം ലഭിച്ചതില്‍ വലിയ സന്തോഷം ത�ോന്നു
ന്നു". നേഹയുടെ കണ്ണുകള്‍ അപ്പോള്‍ നിറയുന്നതും അവള്‍  അത് മറച്ചുപി
ടിക്കാന്‍ ശ്രമിക്കുന്നതും അലന്‍ കണ്ടു. 
പി.ടി.എ. പ്രസിഡണ്ട് മന�ോഹരമായ ആ മെമെന്റോ സൂരജിന്റെ കൈകളിലേ
ക്ക് നീട്ടി. കരഘ�ോഷങ്ങളുയര്‍ന്നു. സൂരജ് തന്റെ മുഖത്തേക്ക് അലക്ഷ്യമായി  
വീണുകിടക്കുന്ന മുടി വെറുതെ
യ�ൊന്നൊതുക്കാന്‍ ശ്രമിച്ചു.
അവന്‍ സദസ്സിനെ ഒന്ന് ന�ോക്കി. 
ഉപഹാരം വാങ്ങുവാനായി കൈ 
കള്‍ പതിയെ മുന്നോട്ട് നീട്ടിയ 
പ്പോള്‍ അവ പതിവില്ലാതെ വിറ
ക്കുന്നു  ണ് ടാ യ ി രു ന്നു . അ ല ന്‍ 
ആകാംക്ഷയ�ോടെ സ�ോനുവിനെ 
ന�ോക്കി "ഇതെന്താ ഇവന് ഇത്രേം 
ടെന്‍ഷന്‍"
"സന്തോഷംക�ൊണ്ടാണ്…എനി

ക്കുമുണ്ടാവാറുണ്ട് " സ�ോനു മെല്ലെ പറഞ്ഞു.
അപ്പോഴാണ് സ്റ്റേജില്‍ നിന്നും എന്തോ താഴെ വീണുടയുന്ന ശബ്ദം കേട്ടത.് 
സൂരജിന്റെ കൈകള്‍ ക�ൊണ്ടിട്ടെന്നവണ്ണം ഫ്‌ളവര്‍വേസ് താഴെ വീണുടഞ്ഞു. 
"സാരമില്ല ഞാനെടുത്തുവെച്ചോളാം". വീമല ടീച്ചര്‍ അത് പ�ൊക്കിയെടുക്കാന്‍ 
ശ്രമിച്ചപ്പോള്‍ സൂരജിന്റ കൈകള്‍ ചേര്‍ത്തുപിടിച്ച് പ്രസിഡണ്ട് അവനെ അഭി
നന്ദിക്കുകയായിരുന്നു. പക്ഷേ അവന്‍ അത�ൊന്നും ശ്രദ്ധിക്കുന്നുണ്ടായിരു
ന്നില്ല. അയാള്‍ക്ക് മുഖം ക�ൊടുക്കാതെ കൈകള്‍ തട്ടിമാറ്റി അവന്‍ പെട്ടെന്ന് 
മുന്നോട്ട് നീങ്ങി. പ്രസിഡണ്ടിന്റെ കൈയ്യില്‍ നിന്നും മെമെന്റോ മുകളിലേക്ക് 
കുതിച്ചുയര്‍ന്ന് ഒരു വലിയ ശബ്ദത്തോടെ നിലത്തു വീണുടഞ്ഞു. സദസ്സ് നി
ശബ്ദമായി. വഴിമുടക്കിക്കിടന്ന മൈക്ക്സ്റ്റാന്റ് കൈക�ൊണ്ട് തട്ടിമാറ്റി സ്റ്റേജില്‍ 
നിന്ന് അവന്‍ താഴേക്കോടി. ഓടുമ്പോള്‍ ഉറക്കെ എന്തോ പറയുകയ�ോ അല
റുകയ�ോ ചെയ്യുന്നുണ്ട്. അലന് എന്ത് ചെയ്യണമെന്ന് അറിയില്ലായിരുന്നു. 
അവന്‍ സൂരജിന്റെ സമീപത്തേക്ക് ഓടിച്ചെന്നു. പിറകേ സ�ോനുവും കൂട്ടു
കാരും. 
സൂരജ് വരാന്തയിലൂടെ അതിവേഗം മുന്നോട്ടു കുതിച്ചു. 
വരാന്തയുടെ കൈവരി ചാടിക്കടന്ന് അവന്‍ താഴേക്കുചാടി. അലനും കൂട്ടു
കാര്‍ക്കും നിസ്സഹായരായി ന�ോക്കിനില്‍ക്കാനേ കഴിഞ്ഞുള്ളൂ. സ്‌കൂള്‍ മുറ്റ
ത്തെ ചെമ്മണ്ണില്‍ ക�ൊടിമരത്തിനടുത്ത് സൂരജ് കമിഴ്ന്നടിച്ച് വീണു.

6sXfnhm\w hcbv¡p¶hÀ



HcpHcp
XncnbmZyw...XncnbmZyw...

2

			   തലേന്ന് രാത്രി ഉറങ്ങാന്‍ വൈകിയെങ്കിലും 
അലന്‍ അന്ന് നേരത്തേയെഴുേന്നറ്റു. പലരില്‍ നിന്നും കിട്ടിയ വിവ
രങ്ങള്‍ ചേര്‍ത്തുവെച്ചിട്ടും സൂരജിന് എന്താണ് സംഭവിച്ചിട്ടുണ്ടാവുക 
യെന്ന തീര്‍പ്പിലെത്താന്‍ അലന് കഴിഞ്ഞില്ല. സൂരജിന് എന്താണ് 
സംഭവിച്ചതെന്ന് കണ്ടെത്തിയേപറ്റൂ.. വീട്ടിലെ സ്വീകരണമുറിയില്‍ 
അവന് ക�ൊടുക്കാനായി ഒരുക്കിവെച്ച സമ്മാനപ്പൊതി 

അതുപ�ോലെ കിടക്കുന്നു. നേഹയുടെ സെലക്ഷന്‍. വേദനിപ്പിക്കുന്ന ഓര്‍മ
കളില്‍ നിന്നും ഒഴിഞ്ഞു മാറുവാന്‍ അവന്‍ ആഗ്രഹിച്ചു. വേഗംതന്നെ 
സ്കൂളില്‍ പ�ോകാന്‍ റെഡിയായി. ബാഗുമായി പുറത്തേക്കിറങ്ങി നടന്നു. 
സ്‌കൂള്‍ മുറ്റത്ത് ചെമ്മണ്ണില്‍ കമിഴ്ന്നടിച്ചുകിടക്കുന്ന സൂരജിന്റെ ദൃശ്യം 
അപ്പോഴും മനസില്‍ നിന്നും മായുന്നേയില്ല.
സ�ോനുവും നേഹയും റിയയും അവനെ കാത്ത് സ്‌കൂള്‍ ഗേറ്റില്‍ തന്നെയു
ണ്ടായിരുന്നു.
"ഇന്നലെ നടന്നത�ൊന്നും ആല�ോചിക്കാനേ പറ്റുന്നില്ല. അല്ലേ?" റിയ 
ച�ോദിച്ചു.

"എന്തൊക്കെ പ്രതീക്ഷകളായിരുന്നു. എല്ലാം പ�ോയി" നേഹ പരിത
പിച്ചു.
"ഞാനാ തൂണില്‍ പത്തുതവണയെങ്കിലും വലിഞ്ഞുകേറിക്കാ

ണും. എല്ലാം പ�ോയി!"	സ� ോനു പരിതപിച്ചു.
 "നമ്മള്‍ക്ക് സൂരജിനെ കാണണം". അലന്‍ പറഞ്ഞു.

"നീന ടീച്ചറ�ോട് പറയാം. ടീച്ചര്‍ ഒരു വഴിയുണ്ടാക്കിത്തരും" നേഹ ഒരു 
പരിഹാരം നിര്‍ദേശിച്ചു.

അവരുടെ സംസാരം കേട്ടിട്ടെന്നവണ്ണം ടീച്ചര്‍ ഗെയ്റ്റിനരികിലേക്കു 
വന്നു. ടീച്ചറുടെ മുഖം പതിവില്ലാത്തവിധം വാടിയിട്ടുണ്ട്. ടീച്ചര്‍ അവരെ 
ചേര്‍ത്തു പിടിച്ചു. 
"സൂരജിന് എന്താ പറ്റിയത് ടീച്ചര്‍?" റിയ ച�ോദിച്ചു.
" നിങ്ങള്‍ വാ... നമുക്കൊന്ന് സൂരജിനെ അന്വേഷിച്ചിട്ടുവരാം" ടീച്ചര്‍ 
പറഞ്ഞു. ഗ്രൗണ്ടിനപ്പുറത്തെ മരത്തണലില്‍ നിര്‍ത്തിയിട്ടിരുന്ന കാറി

നരികിലേക്കു ടീച്ചര്‍ അവരെ നയിച്ചു. കാര്‍ അവരേയും ക�ൊണ്ട് ഗേറ്റിന് 
പുറത്തേക്കു നീങ്ങി. ഏറെ അകലെയല്ലാത്ത ഒരു ആശുപത്രിയുടെ 

മുന്നില്‍ കാര്‍ നിന്നു. ആശുപത്രിയില്‍ നല്ല തിരക്കുള്ള സമയമായിരുന്നു. 
സൂരജിനെ അന്വേഷിച്ച് രണ്ടാംനിലയിലേക്കു കയറുമ്പോഴേക്കും ഡ�ോക്ടര്‍ 
റൗണ്ട്‌സ് കഴിഞ്ഞ് പുറത്തേക്ക് വരുന്നുണ്ടായിരുന്നു.
 "സൂരജിന്റെ ടീച്ചറും കൂട്ടുകാരും അല്ലേ?" ഡ�ോക്ടര്‍ അവരെ കണ്ടപ്പോള്‍ 
ച�ോദിച്ചു.
"അതെ" 
"വരൂ…"
ഡ�ോക്ടര്‍ വളരെ സൗഹൃദഭാവത്തിലാണ് അവര�ോട് സംസാരിച്ചത്.
അവര്‍ ഡ�ോക്ടറുടെ ക്യാബിനിലിരുന്നു.
"സൂരജിന്റെ ഏറ്റവും അടുത്ത ചങ്ങാതിമാരാണിവര്‍. ഇന്നലെത്തെ സംഭവ
ത്തിനുശേഷം എല്ലാവരും തളര്‍ന്നു പ�ോയി..." ടീച്ചര്‍ പറഞ്ഞു.
"സൂരജിപ്പോള്‍ മെച്ചപ്പെട്ടുവരുന്നുണ്ട്. നിങ്ങള�ൊക്കെ കൂടെയുണ്ടെങ്കില്‍ 
അവനെ നമുക്ക് നിങ്ങളുടെ പഴയ ചങ്ങാതിയാക്കാം"
"ഞങ്ങളുണ്ടാകും ഡ�ോക്ടര്‍… പക്ഷേ അവനെന്താ പറ്റിയത്?" അലന്‍ ച�ോദിച്ചു.
ഡ�ോക്ടര്‍ ഒരു നിമിഷം നിശബ്ദനായി.

കൂട്ടുകാരുടെ കണ്ണുകളിലേക്ക് ന�ോക്കി. 
"സൂരജ്.. കുറച്ചു നാളുകളായി ലഹരിയുപയ�ോഗിക്കുന്നുണ്ട്. എന്നുവെച്ചാ
ല്‍ നിങ്ങളുടെ കൂട്ടുകാരന്‍ ഒരു ഡ്രഗ് അഡിക്റ്റാണ് എന്നര്‍ത്ഥം".
ഡ�ോക്ടര്‍ പറഞ്ഞത് അവര്‍ക്ക് ഉള്‍ക്കൊള്ളാന്‍ കഴിഞ്ഞില്ല. അതു മനസ്സിലാ
ക്കിയെന്നവണ്ണം ഡ�ോക്ടര്‍ തുടര്‍ന്നു.
"ലഹരിയുടെ വലയില്‍ ആരാണ്, എപ്പോഴാണ് അകപ്പെടുന്നത് എന്നൊ
ന്നും പറയാനാകില്ല… കാരണം അത് നമ്മുടെയ�ൊര�ോരുത്തരുടെയും പിറ
കേയുണ്ട് ". 
സ�ോനു പിറകിലേക്ക് തിരിഞ്ഞു ന�ോക്കിയപ്പോള്‍ നേഹ അവനെ ഒന്ന് നുള്ളി.
"സൂരജിന്റെ കാര്യം വിശ്വസിക്കാനാകുന്നില്ല ഡ�ോക്ടര്‍… പ്രത്യേകിച്ചും കായി
കരംഗത്ത് അവനുണ്ടാക്കിയ പേരും പ്രശസ്തിയുമെല്ലാം ഓര്‍ക്കുമ്പോള്‍..." 
നീന ടീച്ചര്‍ പറഞ്ഞു.
"ശരിയാണ്. കുട്ടികള്‍ ലഹരി ഉപയ�ോഗത്തിലേക്ക് വീണുപ�ോകുതിന് പല കാ
രണങ്ങളുണ്ട്. സൂരജ് അങ്ങനെയായത് ചില പ്രത്യേക സാഹചര്യങ്ങളില്‍ 
അകപ്പെട്ടതുക�ൊണ്ടാണ്. "
കുട്ടികള്‍ ഒന്നും മനസ്സിലാകാതെ പരസ്പരം ന�ോക്കി.
"കഴിഞ്ഞ വേനലവധിക്ക് സൂരജ് അവന്റെ രക്ഷിതാക്കളുടെ കൂടെയായിരു
ന്നില്ല. അച്ഛന്റെ വിദേശത്തുള്ള ജ�ോലിയും അമ്മയുടെ തിരക്കു പിടിച്ച ഓഫീസ് 
വര്‍ക്കുകളും അവന്‍ ഒറ്റയ്ക്കാണെന്ന ത�ോന്നലുണ്ടാക്കി. സ്‌പ�ോര്‍ട്സില്‍ 
അവന്‍ നേടിയ നേട്ടങ്ങള്‍ക്കൊന്നും അച്ഛന്റെ വേണ്ടുന്ന പിന്തുണയുണ്ടായി
രുന്നില്ല. പഠിത്തം കഴിഞ്ഞ് മതി ബാക്കിയെല്ലാം എന്ന താക്കീത് മാത്രം". 
ഡ�ോക്ടര്‍ പറഞ്ഞു നിര്‍ത്തി.
"പക്ഷേ അവന്‍ ഞങ്ങള�ോട് ഇത�ൊന്നും പറഞ്ഞിരുന്നില്ല ഡ�ോക്ടര്‍" അലന്റെ 
കണ്ണുകള്‍ നിറഞ്ഞു.
"കഴിഞ്ഞ വേനലവധിക്ക് ബന്ധുക്കളുടെ കൂടെ എറണാകുളത്തായിരുന്നു 
അവന്‍. അവിടെ പരിചയപ്പെട്ട പുതിയ കൂട്ടുകാരാണ് അവനെ ലഹരിയിലേ
ക്കടുപ്പിച്ചത് "

മേശമേല്‍ ക�ൊണ്ടുവെച്ച ഓറഞ്ച് ജ്യൂസ് എല്ലാവര്‍ക്കും എടുത്തു നല്‍കിക്കൊ
ണ്ട് ഡ�ോക്ടര്‍ പറഞ്ഞു നിര്‍ത്തി.
ഡ�ോക്ടര്‍ പങ്കുവെച്ച വിവരങ്ങള്‍ കേട്ടപ്പോള്‍ അവര്‍ക്കൊന്നും പെട്ടെന്ന് പ്രതി
കരിക്കാന്‍ കഴിഞ്ഞില്ല. അവര്‍ മുഖം കുനിച്ചിരുന്നു.
"സൂരജിന്റെ കൂട്ടുകാര്‍ എന്ന നിലയില്‍ നിങ്ങള്‍ക്ക് ചില കാര്യങ്ങള്‍ ചെയ്യാന്‍ 
കഴിയും.."
അവര്‍ ഡ�ോക്ടറെ ആകാംക്ഷാപൂര്‍വം ന�ോക്കി. "അവനുവേണ്ടി ഞങ്ങളെന്തു 
ചെയ്യാനും തയ്യാറാണ് ഡ�ോക്ടര്‍" റിയ പറഞ്ഞു.
"അവനു വേണ്ടി മാത്രമല്ല… ഇനി നിങ്ങളില�ൊരാളും ലഹരിയുടെ വഴിയില�ോട്ട് 
പ�ോകില്ലെന്നുറപ്പിക്കാന്‍… നിങ്ങളുടെ സ്‌കൂളിലെ ഒരു കുട്ടിയേയും
ലഹരി പിടികൂടില്ലെന്നുറപ്പിക്കാന്‍…  അതിനുവേണ്ടിയാണ്...  കഴിയുമ�ോ 
നിങ്ങള്‍ക്ക്?"
നീന ടീച്ചര്‍ അലന്റെ കണ്ണുകളിലേക്ക് ച�ോദ്യഭാവത്തില്‍ ന�ോക്കി.
അലന്‍ ഇരിപ്പിടത്തില്‍ നിന്നുമെഴുേന്നറ്റു. ഒപ്പം സ�ോനുവും റിയയും 
നേഹയും.
"കഴിയും ഡ�ോക്ടര്‍… ഞങ്ങള്‍ അതിനുവേണ്ടി ഒരുമിച്ച് തന്നെയുണ്ടാവും. 
ഉറപ്പ് "  അലന്റെ വാക്കുകള്‍ക്ക് പതിവിലും കനമുണ്ടായിരുന്നു.

                 അലന്‍ മറക്കാത്തൊരു മഴക്കാലം

മഴ നേര്‍ത്തു പെയ്യുന്നതേ ഉണ്ടായിരുന്നുള്ളൂ..
ആകാശം പതിവിലുമധികം മൂടിക്കെട്ടിയതുപ�ോലെ അലനു ത�ോന്നി.
അച്ഛന്‍ ഇതുവരെ എത്തിയിട്ടില്ല.
വാഹനങ്ങള്‍ റ�ോഡിലൂടെ കടന്നു പ�ോകുമ്പോഴ�ൊക്കെ അമ്മ ഓടിവ
ന്ന് ജനാലയിലൂടെ പുറത്തേക്ക് ന�ോക്കുന്നുണ്ടായിരുന്നു. മഴവെള്ളം 
തെറിപ്പിച്ചുക�ൊണ്ട് ഒരു ബസ്സ് റ�ോഡില്‍ വന്നുനില്‍ക്കുന്നത് ജനാലക്ക
ര്‍ട്ടനുകള്‍ക്കിടയിലൂടെ അവന്‍ കണ്ടു.
മഴ അപ്പോഴേക്കും ശക്തി പ്രാപിക്കാന്‍ തുടങ്ങിയിരുന്നു.
നിര്‍ത്തിയിട്ട ബസ്സിനകത്ത് നിന്നും ആര�ൊക്കെയ�ോ എന്തൊക്കെയ�ോ 
ഉച്ചത്തില്‍ സംസാരിക്കുന്നത് അവന്‍ കേട്ടു.
''അത് അച്ഛനായിരിക്കരുതേ'' അവന്‍ പ്രാര്‍ത്ഥിച്ചു.
ബസ്സ് റ�ോഡില്‍ വന്നു നിന്നിട്ട് കുറച്ചു സമയമായി.
 അമ്മ ആശങ്കയ�ോടെ അവനെ ന�ോക്കി.
''നീയ�ൊന്ന് പ�ോയി ന�ോക്ക് '' അമ്മ പറഞ്ഞു.

ബസ്സ് പതിയെ മുന്നോട്ടേക്കു നീങ്ങിത്തുടങ്ങിയിരുന്നു. 
ആരേയും കാണാഞ്ഞപ്പോള്‍ അവന് വലിയ ആശ്വാസം ത�ോന്നി.
അപ്പോളാണ് നീങ്ങിത്തുടങ്ങുന്ന ബസ്സിന്റെ താഴേക്കൂടി നിലത്തുറയ്ക്കാ
ത്ത രണ്ടു കാലുകള്‍ തെന്നിത്തെന്നി നീങ്ങുന്നത് അവന്‍ കണ്ടത്.
''അച്ഛന്‍!'' 
കനത്ത ഒരു ഇടിയില്‍ അവന്റെ വീടാകെ കുലുങ്ങിത്തരിച്ചു.
അവന്‍ വേഗം ജനാലക്കര്‍ട്ടനുകള്‍ വകഞ്ഞുമാറ്റി പുറത്തേക്കു ന�ോക്കി. 
ആരേയും കാണുന്നില്ല. 
പുറത്ത് മഴ കൂടി വരുന്നു.
അമ്മ അലമാരയില്‍ നിന്നും ഒരു കുടയെടുത്ത് അവനു നേരെ നീട്ടി.
അവനത് വാങ്ങാന്‍ ത�ോന്നിയില്ല. 
അവന്  തന്നോട് തന്നെ ദേഷ്യം ത�ോന്നി.
അവന്‍ ചുവരില്‍ ചാരി ഒന്നും മിണ്ടാതെ നിന്നു.
മഴയ്ക്ക് ശക്തി കൂടി വരുന്നതു കണ്ടപ്പോള്‍ അലന്‍ കുട പിടിച്ചുവാങ്ങി പു
റത്തേക്കോടി.

ലഹരിക്കെതിരെയുള്ള പ�ോരാട്ടത്തില്‍ മുന്നില്‍ നില്‍ക്കാന്‍ 
സ്വന്തം ജീവിതം എന്തൊക്കെയാണ് അലനെ പഠിപ്പിച്ചിട്ടു
ണ്ടാവുക? 
അലന്റെ മഴക്കാല ഓര്‍മ്മ പൂര്‍ണമാക്കൂ...

അലന്റെ ജീവിതകഥ പൂര്‍ണമാക്കൂ...

			   മടങ്ങി വരുമ്പോള്‍ ആരും പരസ്പരം സംസാരിച്ചില്ല. 
തങ്ങളെ ചുറ്റിവരിയാന്‍ തുടങ്ങുന്ന ഈ ആപത്തില്‍ നിന്ന് എങ്ങനെ രക്ഷപ്പെ
ടും, എന്തെല്ലാം ചെയ്യാനാകും എന്നതു തന്നെയായിരുന്നു അവരുടെ ചിന്ത 
മുഴുവന്‍.
" ചേച്ചി എവിടെയായിരുന്നു? " നേഹയ�ോട് കുഞ്ഞനുജന്‍ ച�ോദിച്ചു.
ബാഗ് അച്ഛന്റെ കൈയില്‍ ക�ൊടുത്തിട്ട് അവള്‍ വിവരങ്ങളെല്ലാം എല്ലാവരേ
യും പറഞ്ഞു കേള്‍പ്പിച്ചു.
‘’ഇനി ഇങ്ങനെയുള്ള അപകടങ്ങള്‍ ഉണ്ടാകാതിരിക്കാന്‍ കുറേ കാര്യങ്ങള്‍ 
ശ്രദ്ധിക്കാനുണ്ട് ‘’ അച്ഛന്‍ പറഞ്ഞു.
സൂരജിന്റെ മെലിഞ്ഞുണങ്ങിപ്പോയ ശരീരവും തുറിച്ച ന�ോട്ടവും തന്നെയാ
യിരുന്നു അവളുടെ മനസ്സില്‍.
‘’കൂട്ടുകാരുമായും അവരുടെ വീടുമായും നമുക്കൊരു ബന്ധം വേണം. ഇട
യ്ക്കിടെ സന്ദര്‍ശനവുമാകാം’’ കേട്ടിരുന്ന അമ്മ പറഞ്ഞു. 
‘’സൂരജിന് നിങ്ങളുമായി വളരെ അടുപ്പമല്ലേ? എന്നിട്ടുമെന്താ അവന് നിങ്ങ
ള�ോട�ൊന്നും തുറന്നു പറയാന്‍ കഴിയാതിരുന്നത്?’’ അമ്മ തുടര്‍ന്നു... 
"അതിനര്‍ത്ഥം കൂട്ടുകാര്‍ തമ്മില്‍ കൂടുതലറിയേണ്ടതുണ്ട് എന്നതുതന്നെ. 
മടി കൂടാതെ എല്ലാം തുറന്നു പറയാന്‍ കഴിയണം’’.

ഞാന�ൊരു കഥ പറയാം. ശ്രദ്ധിച്ചു കേള്‍ക്കണം. 
" ഒരു സംഘം കുട്ടികള്‍ സ്കൂള്‍ വിട്ടുകഴിഞ്ഞ് എന്നും വീട്ടിലേക്കു വരുന്നത് 
കാട്ടിലൂടെയാണ്. കുട്ടികളുടെ വരവറിഞ്ഞ കരടിക്കൂട്ടം അവരെ പേടിപ്പെടു
ത്താന്‍ തീരുമാനിച്ചു.  മാന്ത്രിക തേനടകളുമായി അവര്‍ കുട്ടികളെ കാത്തുനി
ന്നു. പരിചയമില്ലാത്തവര്‍ തന്നാല്‍ സ്വീകരിക്കരുതെന്ന കാര്യം കുട്ടികള്‍ 
മറന്നു. ക�ൊതിയ�ോടെ തേനടകള്‍ തിന്ന കുട്ടികള്‍ മയങ്ങിപ്പോയി. അവരെ 
എടുത്ത് തന്റെ ഗുഹയില്‍ ക�ൊണ്ടുവെച്ച് കരടി രാജാവ് പ�ൊട്ടിച്ചിരിച്ചു. ഇനി 
അവരിവിടെ കഴിഞ്ഞുക�ൊള്ളും. ഞാന്‍ പറയുന്നതെന്തും അവര്‍ ചെയ്യും. 
അടിമക്കുട്ടികള്‍! എന്നാല്‍ കൂട്ടത്തില്‍ നിന്നും രക്ഷപ്പെട്ട ഒരു കുട്ടി കൂട്ടു 
കാരെ  കരടി പിടിച്ചുക�ൊണ്ടു പ�ോയത്  ആര�ൊടും പറഞ്ഞില്ല. കുട്ടികളെ 
കാണാതെ എല്ലാവരും ദുഃഖിച്ചു. എന്നിട്ടും അവന്‍ മിണ്ടിയില്ല. നാളുകള്‍ 
കഴിഞ്ഞു. അവന്‍ കുറ്റബ�ോധംക�ൊണ്ടു വിഷമിച്ചു. ഒടുവില്‍ അവന്‍ എല്ലാം 
ഗ്രാമമുഖ്യന�ോടു പറഞ്ഞു. അവന്റെ തെറ്റിന് അവര്‍ അവനെ ശകാരിച്ചില്ല. 
എല്ലാവരും കരടിയുടെ ഗുഹയുടെ മുന്നിലെത്തി.  അവരെ കണ്ടതും കരടി
ക്കൂട്ടം പേടിച്ചോടി. അതാ കുട്ടികള്‍. പാവം. തുറിച്ചകണ്ണുകളും ഭയന്ന 
ന�ോട്ടവും...
ആളുകള്‍ അവരെ മാറ�ോടണച്ചു. കുളിപ്പിച്ചു. പുതിയ വസ്ത്രം ക�ൊടുത്തു. കു
ട്ടികള്‍ക്ക് മെല്ലെ എല്ലാം ഓര്‍മവന്നു. തേനട വാങ്ങിത്തിന്നതില്‍ അവര്‍ക്ക് കു
റ്റബ�ോധം ത�ോന്നി. ക്രമേണ പഴയതുപ�ോലെ ഉല്ലാസം  പ്രസരിപ്പിക്കുന്ന 
മഴവില്‍ കുട്ടികളായി അവര്‍ മാറി".
അമ്മ പറഞ്ഞകഥ  നേഹയ്ക്ക് ഇഷ്ടമായി. അടുത്ത ദിവസം കഥ കൂട്ടുകാര്‍ക്ക് 
പറഞ്ഞു ക�ൊടുക്കാനും തീരുമാനിച്ചു.

				    ***	 ***	 **** 

" അലന്‍, ഇതാ കഴിഞ്ഞ രണ്ടു മാസങ്ങളിലായി പത്രങ്ങളില്‍ വന്ന വാര്‍ത്ത 
കള്‍ ഒരുവിധമെല്ലാമുണ്ട് . കൂടുതല്‍ വാര്‍ത്തകള്‍ വിമുക്തി ക്ലബ്ബുകാര്‍ ശേഖ 
രിച്ചിട്ടുണ്ട് ’’.
കൈയ്യിലെ പത്രക്കെട്ട് ബെഞ്ചില്‍ വെച്ചുക�ൊണ്ട് റിയ പറഞ്ഞു. 
സ്‌കൂളില്‍ വായനാമൂലയ�ോട് ചേര്‍ന്ന് വലിയ�ൊരു ബ�ോര്‍ഡ് സംഘടിപ്പിച്ച് 
വെച്ചിട്ടുണ്ട്.

നിങ്ങളുടെ സ്‌കൂളില്‍ മയക്കുമരുന്നിനും 
ലഹരിക്കുമെതിരെ ഒരു ക�ൊളാഷ് തയ്യാറാക്കൂ.
ക്ലാസ്സ്  തലത്തിലും സ്കൂള്‍ തലത്തിലും ക�ൊളാഷ് 
നിര്‍മാണം നടത്താം. മത്സരമായും സംഘടിപ്പി
ക്കാം.

അതില്‍ വാര്‍ത്തകള്‍ ചേര്‍ത്തുവെച്ച് ഒരു 
ക�ൊളാഷ് തയ്യാറാക്കണം.
അലന്‍ പത്രങ്ങള്‍ ഓര�ോന്നായെടുത്ത് നിവ
ര്‍ത്തി. 
" നമുക്ക് ഏതിന്റെയെങ്കിലും രൂപത്തില്‍ ഒട്ടി
ച്ചുവെച്ചാല�ോ? ഏതിന്റെ രൂപമാക്കാം?" അവര്‍ 
ചര്‍ച്ച നടത്തി. 
കാഴ്ച്ചക്കാരുടെ ശ്രദ്ധയാകര്‍ഷിക്കണം, 
പിന്നെ ആശയപരമായ ചേര്‍ച്ചയുമുണ്ടാക
ണം.
വൈകീട്ടാകുമ്പോഴേക്കും കുട്ടികളെല്ലാം വായനാ
മൂലയില്‍ തടിച്ചുകൂടി. അവരിലെല്ലാം അത്ഭുതവും കൗതു 
കവും പടര്‍ന്നു കയറി.
വലിയ ബ�ോര്‍ഡില്‍ കൂട്ടുകാരുടെ ആശങ്ക മുഴുവന്‍ ഒരു ക�ൊളാഷ് രൂപ 
ത്തില്‍ അവതരിപ്പിച്ചുകഴിഞ്ഞിരുന്നു. 

''ഇനിയെന്താ നമ്മുടെ പ്ലാന്‍?''
സ്‌കൂള്‍ ലൈബ്രറിക്കകത്തെ വലിയ ചില്ലലമരയില്‍ നിന്നും ഏത�ോ പുസ്തകം 
തെരയുകയായിരുന്ന അലനെ ന�ോക്കി സ�ോനു ച�ോദിച്ചു.
''നമ്മുടെ ക�ൊളാഷ് എല്ലാവരും ശ്രദ്ധിച്ചിട്ടുണ്ട്.
നാട്ടുകാരടക്കം. പക്ഷേ അതിന് ചെറിയ�ൊരു പരിമിതിയുണ്ട് ''. അലന്‍ 
പറഞ്ഞു.
''എന്ത് പരിമിതി? വായിച്ചു കഴിഞ്ഞാല്‍ തൂക്കിവില്‍ക്കുന്ന സാധനമല്ലേ 
നമ്മള്‍ ഇങ്ങനെയാക്കിയെടുത്തത്?''.
സ�ോനു തന്റെ പരിഭവം മറച്ചുവെച്ചില്ല.
ലൈബ്രറിയുടെ പിറകില്‍ നിന്നും കൈയില്‍ കുറച്ചു പുസ്തകങ്ങളുമായി 
നേഹയും റിയയും അപ്പോഴേക്കും അങ്ങോട്ടേക്കു വന്നു.
''സ�ോനു നീയതിലെ രണ്ടാമത്തെ അധ്യായം ഒന്നു ന�ോക്കിയേ''. അലന്‍ 
അവന് നേരെ ഒരു പുസ്തകം നീട്ടി.
''എന്തെങ്കിലും ചാലഞ്ചുള്ള വര്‍ക്ക് താ...  തൂണിന്മേല്‍ കയറല്‍, കുരുത്തോല 
കെട്ടല്‍, ക�ൊളാഷ് ഒട്ടിക്കല്‍ അങ്ങനെയെന്തെങ്കിലും. ഈസി ടാസ്‌ക്കൊക്കെ 
നിങ്ങള്‍ ചെയ്താ മതി''.

പുസ്തകപ്പട്ടിക

സ�ോനു തന്റെ നിലപാട് തുറന്നറിയിച്ചു. ''ക�ൊളാഷിലൂടെ എല്ലാവരേയും 
ഒന്നുണര്‍ത്താന്‍ നമുക്ക് കഴിഞ്ഞെന്നത് നേര്. പക്ഷേ ഇനിയത് പ�ോരാ. 
നമുക്ക് കുറേ വിവരങ്ങള്‍ ശേഖരിക്കാനുണ്ട്. ഓര�ോ വാര്‍ത്തയുടേയും 
പിറകിലെ ജീവിതങ്ങളെ അറിയാനുണ്ട്.	
അവന്‍ കൈയില്‍ കുറച്ചു പുസ്തകങ്ങളുമായ് സ്റ്റൂളില്‍ നിന്നും താഴെയിറ
ങ്ങി.
എല്ലാവരുടെയും കൈയിലെ പുസ്തകങ്ങള്‍ ഒരുമിച്ചു ചേര്‍ത്തു.
കുട്ടികള്‍ക്ക് വായിക്കാനുള്ള പുസ്തകങ്ങളുടെ ഒരു ലിസ്റ്റുണ്ടാക്കി ന�ോക്കി.

       1. മയക്കുമരുന്നുകളുടെ ല�ോകം : പ്രൊഫ. എന്‍.എന്‍.ഗ�ോകുല്‍ദാസ് 	
					              (കേരള ശാസ്ത്ര സാഹിത്യ പരിഷത്ത് )
       2. കുട്ടിക്കൂട്ടം ഉഷാറാണ് : ഡ�ോ. രതീഷ്‌ കാളിയാടന്‍ 
                                                                  (ബാലസാഹിത്യഇന്‍സ്റിറ്റ്യൂട്ട് )
       3. കവചം (എക്സൈസ് വകുപ്പ് )

          4. കരുതല്‍ (എക്സൈസ് വകുപ്പ് )
        5. അതിജീവനം - എസ്.സി.ഇ.ആര്‍.ടി.	

ലിസ്റ്റ് ഏതാണ്ട് ഭാഗികമായേ ആയുള്ളൂ.  ഇനിയും കണ്ടെത്തേ
ണ്ടതുണ്ട്.
എന്താണതിന�ൊരു വഴി? നമുക്ക് ഈ പ്രദേശത്തെ ഗ്രന്ഥ
ശാല സന്ദര്‍ശിച്ചാല�ോ? റിയയാണ് ആശയം അവതരിപ്പിച്ചത്. 
അവര്‍ അന്ന് തന്നെ സമീപത്തെ ഗ്രന്ഥശാല സന്ദര്‍ശി 
ക്കാന്‍ തീരുമാനിച്ചു. ലൈബ്രറിയില്‍ നിന്നും തിരിച്ചിറങ്ങു 
മ്പോള്‍ അവരെ അന്വേഷിച്ച് നീന ടീച്ചര്‍ അങ്ങോട്ട് കയറി 
വന്നു. ടീച്ചര്‍ക്ക് അവര�ോട് എന്തോ പ്രധാനപ്പട്ട കാര്യം 
പറയാനുണ്ടെന്ന് ആ മുഖഭാവം കണ്ടാല്‍ അറിയാം. 
''നാളെ സ്‌കൂള്‍ അസംബ്ലി ചേരുന്നുണ്ട് '' ടീച്ചര്‍ 
പറഞ്ഞു. 

''ലഹരിയായിരിക്കും  വിഷയം അല്ലേ?'' റിയ ച�ോദിച്ചു.
''അതെ.. പക്ഷേ നാളത്തെ സ്‌കൂള്‍ അസംബ്ലിയില്‍ നിങ്ങ
ള്‍ക്കൊരവസരമുണ്ടാവും... നിങ്ങളതിനെക്കുറിച്ച് അന്വേഷ
ണം ആരംഭിച്ചതാണല്ലോ... ടീച്ചര്‍ ചിരിച്ചുക�ൊണ്ടു പറഞ്ഞ
പ്പോള്‍, മറ്റുള്ളവര്‍ തങ്ങളില്‍ നിന്നും എന്തൊക്കെയ�ോ 
പ്രതീക്ഷിക്കുന്നതായ് അവര്‍ക്ക് ത�ോന്നി...

''നിങ്ങളാല�ോചിക്ക്, നാളത്തെ അസംബ്ലി എങ്ങനെയാവണമെന്ന് ''.  ടീച്ചര്‍ 
എന്തോ ഓര്‍ത്തെന്നതുപ�ോലെ തിടുക്കത്തില്‍ ഓഫീസ് മുറിയിലേക്കു നട
ന്നുപ�ോയി.
''അപ്പോള്‍ നാളത്തെ അസംബ്ലി നമ്മള്‍ക്കാണല്ലേ?'' റിയ ച�ോദിച്ചു.
'' അസംബ്ലിയില്‍ ഒരുപാട് നേരത്തെ പ്രസംഗത്തിനാനെങ്കില്‍ ഞാനില്ല. 
ബ�ോറ് പരിപാടി '' സ�ോനു പിറുപിറുത്തു.
''അതല്ല സ�ോനു, ഇതങ്ങനെയുള്ള അസംബ്ലിയേയല്ല'' നേഹ പറഞ്ഞു.
''നമുക്കീ അസംബ്ലി വ്യത്യസ്തമായ ഒരനുഭവമാക്കണം. ശീമക്കടവ് സ്‌കൂളില്‍ 
ഇതുവരെ നടക്കാത്ത ഒരു സ്‌കൂള്‍ അസംബ്ലി'' അലന്‍ അതു പറയുമ്പോള്‍ 
എന്തോ നിശ്ചയിച്ചുറപ്പിച്ചതുപ�ോലെയായിരുന്നു.
 ''നീയെന്താ ഉദ്ദേശിക്കുന്നത്?'' റിയ ച�ോദിച്ചു.
''പറയാം, വരൂ'' അലന്‍ മൈതാനത്ത് നിര്‍ത്തിയിട്ടിരിക്കുന്ന സൈക്കിളുകളു
ടെ അടുത്തേക്ക് നടന്നു. ഒപ്പം കൂട്ടുകാരും.
സൈക്കിള്‍ പെഡലില്‍ കാല്‍ അമര്‍ത്തുമ്പോള്‍ കൂട്ടുകാരുടെ മുഖത്ത് 
എന്തോ വേറിട്ട കാര്യം ചെയ്യാന്‍ പ�ോകുന്നതിന്റെ ആവേശവും ആത്മവിശ്വാ
സവുമുണ്ടായിരുന്നു.

നിങ്ങളുടെ ത�ൊട്ടടുത്തുള്ള ഗ്രന്ഥശാല സന്ദര്‍ശിച്ച് 
ലഹരി വിപത്തിനെക്കുറിച്ചുള്ള പുസ്തകങ്ങള്‍ ശേഖരി
ക്കൂ..
ഗ്രന്ഥശാലയും വിദ്യാലയവുമായി ചേര്‍ന്ന് എന്തൊ
ക്കെ ലഹരി വിരുദ്ധ പ്രവര്‍ത്തനങ്ങള്‍ ഏറ്റെടുത്ത് 
നടത്താന്‍ കഴിയും?
ഗ്രന്ഥശാലാപ്രവര്‍ത്തനത്തെ വിദ്യാലയവുമായി 
ബന്ധിപ്പിക്കുന്നതിന് ഉചിതമായ ഒരു പദ്ധതി തയ്യാ
റാക്കൂ...

അലന്റെ സൈക്കിളിന് വേഗം കൂടുതലായി
രുന്നു. '' നീയ�ൊന്നു പതുക്കെ ചവിട്ട്. അവര്‍ 
ഒരു പാട് പിറകിലാണ് '' അലനെ ന�ോക്കി 
ത�ൊട്ടുപിറകിലുള്ള റിയ വിളിച്ചു പറഞ്ഞു.
അലന്‍ സൈക്കിളിന്റെ വേഗം കുറച്ച്  
തിരിഞ്ഞു ന�ോക്കി.
'' നമുക്ക് ആ മരച്ചോട്ടില്‍ അവരെ കാത്തു നില്‍ക്കാം'' 
റിയ പറഞ്ഞതുകേട്ട് അലന്‍ സൈക്കിള്‍ ഒരു മരത്തണലില്‍ നിര്‍ത്തി. ഒപ്പം 
റിയയും.

''എന്നാ അല്‍പ്പം തണലിലിരിക്കാം''.
വഴിയരികില്‍ പന്തലിച്ചു നിന്ന കുറ്റന്‍ മാവിന്റെ ചുവട്ടില്‍ അവര്‍ ഇരുന്നു.
പിറകില്‍ ചവിട്ടിക്കിതച്ച് വിയര്‍ത്തുവരുന്ന നേഹയും അതിനുപിന്നില്‍ 
സ�ോനുവും.
'' നിങ്ങള്‍ വേഗമെത്തിയത് നിങ്ങള്‍ക്ക് സ്പീഡുള്ളതുക�ൊണ്ടല്ല, ഞങ്ങള്‍ 
സ്പീഡ് കുറച്ചതുക�ൊണ്ടാണ് ''
'' അലന്‍ നീ തെളിച്ച് പറ, എങ്ങോട്ടാ നമ്മളുടെ ഈ പ�ോക്ക്?'' നേഹയ്ക്ക് ക്ഷമ 
നശിച്ചു.
കൂട്ടുകാരുടെ ആകാംക്ഷ അലനെ ഒന്നുകൂടി ഉത്സാഹപ്പെടുത്തി.
''നമുക്ക് നമ്മുടെ അസംബ്ലി ഉഷാറാക്കണ്ടേ?'' അലന്‍ ച�ോദിച്ചു.
'' അസംബ്ലി ഇങ്ങോട്ടാണ�ോ?, സ്‌കൂളിലല്ലേ'' സ�ോനുവിന് ഒന്നും മനസ്സിലാ
യില്ല.
നമുക്കൊരാളെ കാണാനുണ്ട്. നിങ്ങളിതുവരെ പരിചയപ്പെട്ടിട്ടുണ്ടാവില്ല. 
ആളങ്ങനെ പുറത്തൊന്നും ഇറങ്ങാറേയില്ല.
''വല്ല കുഴപ്പവുമുള്ള സംഗതിയാണ�ോ?'' നേഹയ്ക്ക് സംശയമായി.
''ഏയ്, നിങ്ങള്‍ കൂടെ വാ, ബാക്കി ഞാന്‍ വഴിയില്‍ നിന്നും പറയാം''
" അങ്ങനെ കൂടെ വരാന്‍ ഉദ്ദേശിക്കുന്നില്ല. എന്താണെന്ന് തെളിച്ച് പറഞ്ഞിട്ട് 
പ�ോയാമതി. കാര്യങ്ങള്‍ക്ക് ഒരു ജനാധിപത്യസ്വഭാവമ�ൊക്കെ വേണ്ടേ?" 
സ�ോനു പറഞ്ഞു.
" അത് ശരിയാണ് " നേഹ പിന്തുണച്ചു.
" ശരി, നമുക്ക് കാര്യങ്ങള്‍ സംസാരിച്ചുക�ൊണ്ട് പ�ോകാം". അലനും അത് 
ശരിവെച്ചു.
''എന്നാ ഒന്നിച്ചു ചവിട്ടിയാമതി, ഇതു മത്സരമല്ല'' സ�ോനു അലനെ ഓര്‍മ്മി
പ്പിച്ചു. പ�ൊട്ടിച്ചിരിച്ചുക�ൊണ്ട് അവര്‍ വീണ്ടും സൈക്കിളില്‍ കയറി.
ചെമ്മണ്‍ പാതയില്‍ നിന്നും പാടവരമ്പിലേക്കു സൈക്കിള്‍ ചക്രങ്ങള്‍ 
ഉരുണ്ടു തുടങ്ങി. ആള�ൊഴിഞ്ഞ പറമ്പിനുമുന്നില്‍ അവ നിന്നു. പകുതി 
കെട്ടിയുയര്‍ത്തിയ പണി തീരാത്തൊരു വീടിനെ ലക്ഷ്യമാക്കി വേഗത്തില്‍ 
അവര്‍ നടന്നു. 

			പ   തിവില്‍ നിന്നു വ്യത്യസ്തമായി മുന്‍കൂട്ടി അറിയിപ്പൊ
ന്നുമില്ലാതെ പെട്ടെന്ന് അസംബ്ലി ഹാളില്‍ എത്തിച്ചേരാനാവശ്യപ്പെട്ടത് കുട്ടി
കളെയെല്ലാവരേയും അമ്പരപ്പെടുത്തി. 
ഹെഡ്മിസ്ട്രസ്സും പി. ടി. എ. പ്രസിഡണ്ടും നേരത്തേ തന്നെ എത്തിച്ചേര്‍ന്നിരു
ന്നു. പ്രര്‍ത്ഥനയും ആമുഖവുമ�ൊന്നുമില്ലാതെ വിമല ടീച്ചര്‍ പെട്ടെന്ന് തന്നെ 
കാര്യത്തിലേക്കു കടന്നു.
''കുട്ടികളേ, വളരെ പ്രധാനപ്പെട്ട ചിലകാര്യങ്ങള്‍ പറയാനാണ് എല്ലാവരേയും 
വിളിച്ചത്.  ലഹരി വസ്തുക്കളുടെ ഉപയ�ോഗം മുതിര്‍ന്നവരില്‍ മാത്രമല്ല, കുട്ടിക
ളിലും വര്‍ദ്ധിച്ചുവരുന്ന ഒരു സ്ഥിതിവിശേഷമാണ് കാണാനാകുന്നത്. 
നമ്മുടെ വിദ്യാലയത്തില്‍ തന്നെയുണ്ടായ സംഭവം എല്ലാവരുടേയും കണ്ണു
തുറപ്പിച്ചിട്ടുണ്ട്." ടീച്ചര്‍ ഒരു ച�ോദ്യം കുട്ടികള�ോടായി ച�ോദിച്ചു. 
 "എന്തുക�ൊണ്ടാണ് ലഹരി വസ്തുക്കള്‍ ഉപയ�ോഗിക്കരുതെന്ന് പറയുന്നത്? '' 
അവരുടെ നിശബ്ദതയില്‍ നിന്നും ടീച്ചര്‍ തന്നെ പറഞ്ഞു തുടങ്ങി.
''അതിനുള്ളോരുത്തരം ഇന്ന് നമുക്കൊപ്പമുണ്ട്. ''
ടീച്ചര്‍ പറഞ്ഞുനിര്‍ത്തുമ്പോഴേക്കും വീല്‍ച്ചെയര്‍ ചക്രങ്ങള്‍ ടൈല്‍സിലുരയു
ന്നതിന്റെ ശബ്ദം പതിയെ കേട്ടു തുടങ്ങി. അലനും നേഹയും ഒരു വീല്‍ച്ചെ യര്‍ 
തള്ളിക്കൊണ്ട് അസംബ്ലി ഹാളിന് മധ്യത്തിലേക്കു നടന്നു വരികയാണ്. നാ
ല്‍പ്പത്തഞ്ചു വയസ്സു പ്രായം ത�ോന്നിക്കുന്ന ഒരു മനുഷ്യനാണ് വീല്‍ച്ചെയറി
ലിരിക്കുന്നത്. അയാളാരെന്നതിനെക്കുറിച്ച്  പരസ്പരമുള്ള അടക്കം പറച്ചിലു
കള്‍ ഉയര്‍ന്നു. അതിനെ ഭേദിച്ചുക�ൊണ്ട് ഹെഡ്മിസ്ട്രസ് പറഞ്ഞു.

''ഞാന്‍ സര്‍വീസില്‍ പ്രവേശിക്കുമ്പോള്‍ പത്താം ക്ലാസില്‍ പഠിച്ച കുട്ടിയാണ് 
റ�ോയ്. ആ വര്‍ഷം പത്താംക്ലാസില്‍ ഏറ്റവും ഉയര്‍ന്ന മാര്‍ക്ക് വാങ്ങിയ ആള്‍. 
പഠിത്തത്തില്‍ മാത്രമായിരുന്നില്ല, മറ്റു കാര്യങ്ങളിലും മിടുക്കനായിരുന്നു. 
എഞ്ചിനീയറിങ്ങ് കഴിഞ്ഞ ശേഷം സ്വന്തമായി ബിസിനസ് തുടങ്ങി. അവിടെയും 
നല്ല നിലയില്‍ ശ�ോഭിക്കാന്‍ കഴിഞ്ഞു. പക്ഷേ റ�ോയ് ഇന്ന് പഴയ റ�ോയ് അല്ല. 
എന്താണ് സംഭവിച്ചതെന്ന് നിങ്ങള�ോട് അവന്‍ തന്നെ പറയും."
ഹെഡ്മിസ്ട്രസ്  മൈക്രോഫ�ോണ്‍ വീല്‍ചെയറിന് സമീപത്തേക്ക് നീക്കിവെ
ച്ചു. റ�ോയ് മുഖത്തൊരു പുഞ്ചിരിവരുത്താന്‍ ശ്രമിച്ചു. എല്ലാവരേയും സ്‌നേ
ഹത്തോടെ ഒന്ന് ന�ോക്കി പതിയെ സംസാരിച്ചു തുടങ്ങി. 
''കുട്ടികളെ, ഞാന്‍ ഒരു കഥ പറയാം ! കഥ കേള്‍ക്കാന്‍ എല്ലാ വര്‍ക്കും രസമാ
യിരിക്കും. അല്ലേ? അത്ര രസമുള്ള കഥയല്ലിത്. ഇതെന്റെ കഥ തന്നെയാണ്.  
എന്നെ പരിചയപ്പെടുത്തിയപ്പോള്‍ ടീച്ചര്‍ പറഞ്ഞ വാക്കുകള്‍ ശരിക്കും എന്റെ 
കണ്ണുനനയിച്ചു. പഠനവും ജ�ോലിയുമ�ൊക്കെ എന്റെ ജീവിതത്തില്‍ ഏറ്റവും 
സന്തോഷം നല്‍കിയ കാര്യങ്ങളായിരുന്നു. ചെറിയ കാലത്തിനിടയ്ക്ക് വലിയ 
നേട്ടങ്ങള്‍ കൈവരിക്കാന്‍ കഴിഞ്ഞതിന്റെ വലിയ ആത്മവിശ്വാസവും എനി
ക്കുണ്ടായിരുന്നു." 
സ�ോനുവിന്റെ കൈയില്‍ നിന്ന് ഒരു ഗ്ലാസ് വെള്ളം വാങ്ങിക്കുടിച്ചശേഷം 
അയാള്‍ വീണ്ടും തുടര്‍ന്നു.
''ഞാന്‍ എങ്ങനെയാണ് ഇങ്ങനെയായതെന്ന് നിങ്ങള്‍ക്ക് ത�ോന്നുന്നുണ്ടാ
വും അല്ലേ? വീല്‍ച്ചെയറില്‍ ഇങ്ങനെ തളര്‍ന്നിരുന്നു പ�ോകാന്‍ എന്ത് 
ര�ോഗമാണ് വന്നതെന്നാണ�ോ ആല�ോചിക്കുന്നത്? ഒരര്‍ത്ഥത്തില്‍ അത�ൊരു 
ര�ോഗമായിരുന്നു. സൗഭാഗ്യവും സന്തോഷവും നിറഞ്ഞ ജീവിതത്തിലേക്ക് 
ഞാന്‍ തന്നെ ക്ഷണിച്ചു വരുത്തിയ മാരകര�ോഗം!.  ബിസിനസ്സിന്റെ വിജയമാ
ഘ�ോഷിക്കുവാന്‍ ഒത്തുചേര്‍ന്ന ഒരു യ�ോഗത്തിന�ൊടുവില്‍  കൂട്ടുകാര്‍ നി
ര്‍ബന്ധിച്ചപ്പോള്‍ ഉപയ�ോഗിച്ചു തുടങ്ങിയ ലഹരി വസ്തുവാണ് ഈ അവസ്ഥ
യില്‍ എന്നെ എത്തിച്ചത്. 
ജീവിതത്തില്‍ അന്നുവരെ ഇത്തരം കാര്യങ്ങള�ോട് 'വേണ്ട' എന്ന് പറഞ്ഞ 
ഞാന്‍ ഒന്ന് വഴുതി പ�ോയപ്പോഴാണ് ജീവിതം തന്നെ എന്നില്‍ നിന്ന് വഴുതി 
പ്പോയത്. ലഹരിക്കടിമയായത�ോടെ  ഞാന്‍ നേടിയതെല്ലാം നഷ്ടപ്പെട്ടു. കൂട്ടു
കാരും ബന്ധുക്കളുമടക്കം. ലഹരിയില്‍ മുങ്ങിത്താണുക�ൊണ്ടിരിക്കുമ്പോളു
ണ്ടായ ഒരു കാര്‍ ആക്‌സിഡന്റ് ഈയവസ്ഥയിലെത്തിച്ചു''.
സദസ്സപ്പോള്‍ വളരെ നിശബ്ദമായിരുന്നു. സിനിമാക്കഥ കേള്‍ക്കുന്നതു 
പ�ോലെ ചെവി കൂര്‍പ്പിച്ചിരിക്കുകയാണ് എല്ലാവരും. 
അയാള്‍ വാക്കുകള്‍ പരതും പ�ോലെ അല്‍പ്പനേരം നിശബ്ദനായി. 
''ചേട്ടന്‍ തിരിച്ചുവരണം. മുമ്പത്തെ പ�ോലെ '' ആര�ോ വിളിച്ചു പറഞ്ഞു.

അത് അയാളെ ഒന്നുണര്‍ത്തിയതുപ�ോലെ ത�ോന്നി. മുഖത്ത് ചിരി പടര്‍ന്നു.
'' നമുക്ക് ചുറ്റും ഇത്തരം ധാരാളം അപകടങ്ങള്‍ പതുങ്ങിയിരിക്കുകയാണ്. 
കെണിയില്‍ പെടുത്താന്‍ നിരന്തരം നമ്മളെ പ്രല�ോഭിപ്പിക്കുന്നു. അത്തരം 
പ്രല�ോഭനങ്ങളെ ആട്ടിയ�ോടിക്കാന്‍ കഴിയേണ്ടവരാണ്  നിങ്ങള്‍!. ലഹരിക്കെ
തിരായി സ്‌കൂള്‍ നടത്താന്‍ പ�ോകുന്ന എല്ലാ പ്രവര്‍ത്തനങ്ങളിലും ഞാനും 
നിങ്ങള്‍ക്കൊപ്പമുണ്ടാകും.'' 
സംസാരം തുടരണമെന്ന് എല്ലാവരുടെയും മനസ്സില്‍ ആഗ്രഹമുള്ളതു 
ക�ൊണ്ടാകാം അവസാനിച്ചിട്ടും കൈയ്യടി ഉയരുവാന്‍ അല്പം സമയം 
വൈകിയത്. പക്ഷേ അത് മരം പെയ്യും പ�ോലെ കുറച്ചധികം സമയം നീണ്ടുനി
ന്നു. കരഘ�ോഷങ്ങള്‍ നിലച്ചപ്പോള്‍ റ�ോയിച്ചേട്ടന്‍ എല്ലാവരെയും ന�ോക്കി ഉച്ച
ത്തില്‍ പാടി.
	പ ഠിച്ചിടാം വളര്‍ന്നിടാം
	 വിവേകമുള്ള കൂട്ടരായ് 
	 ഉണര്‍ത്തിടാം ഉറക്കെ നാം
	 ലഹരിമുക്ത ജീവനം
	പ ഠിച്ചിടാം വളര്‍ന്നിടാം
	 വിവേകമുള്ള കൂട്ടരായ് 
	 ലഹരിയില്ല ലഹരി വേണ്ട
	പ ണിക നാമീ കേരളം 
എല്ലാവരും ആവേശത്തോടെ ഏറ്റുപാടിയപ്പോള്‍ സ്കൂളും പരിസരവുമാകെ 
അത് അലയടിച്ചു.   

ലഹരി വിരുദ്ധ പ്രവര്‍ത്തനങ്ങള്‍ക്ക് ആവേശം 
പകരാന്‍ നിങ്ങളും ഇതുപ�ോലെ മുദ്രാഗീതങ്ങള്‍ 

തയ്യാറാക്കൂ.

			റ�   ോയ്‌ച്ചേട്ടന്റെ ജീവിതാനുഭവം എല്ലാവരുടെയും കണ്ണു
തുറപ്പിക്കുന്നതായിരുന്നു. ലഹരി ഉപയ�ോഗം ഒരു മനുഷ്യനെ ശാരീരികമാ
യും മാനസികമായും സാമ്പത്തികമായും എങ്ങനെയ�ൊക്കെ തളര്‍ത്താമെ
ന്നതിന് നല്ലൊരു ഉദാഹരണമായിരുന്നു അയാള്‍. കൂട്ടുകെട്ടും അമിത 
ആത്മവിശ്വാസവുമാണ് അയാളെ ചതിച്ചത്. പക്ഷേ കുട്ടികള്‍ ലഹരിയിലേക്ക് 
ആകര്‍ഷിക്കപ്പെടാനുള്ള സാഹചര്യങ്ങള്‍ എന്തൊക്കെയായിരിക്കും? അതു 
കൂടി തങ്ങളുടെ അന്വേഷണ പരിധിയില്‍ ഉള്‍പ്പെടുത്തേണ്ടതുണ്ടെന്ന് 
അലനും കൂട്ടുകാര്‍ക്കും ത�ോന്നി.
അവര്‍ പ്രൈമറി ഹെല്‍ത്ത് സെന്ററിലെ ഹെല്‍ത് ഇന്‍സ്‌പെക്ടര്‍ അബ്ദുള്‍ 
ഹമീദിനെ ചെന്നു കാണാനും ഒരു അഭിമുഖം നടത്താനും തീരുമാനിച്ചു. 
അഭിമുഖം നടത്തുന്നതിനു മുമ്പ് സമയവും ദിവസമ�ൊക്കെ നേരത്തേ ച�ോദി
ച്ചുറപ്പിക്കണം. മാത്രമല്ല അഭിമുഖത്തിനുള്ള ച�ോദ്യങ്ങളും കൃത്യമായി എഴുതി 
തയ്യാറാക്കണം.
നിശ്ചയിച്ച സമയത്തു തന്നെ അവര്‍ ഹെല്‍ത്ത് സെന്ററിലെത്തി.
കൂട്ടുകാരുടെ വരവിന്റെ ഉദ്ദേശ്യം നേരത്തേ മനസ്സിലാക്കിയതുക�ൊണ്ട് 
ഹെല്‍ത്ത് ഇന്‍സ്‌പെക്ടറും കൂടെ എക്സൈസ് ഇന്‍സ്പെക്ടറും അവരെ കാ
ത്തിരിക്കുന്നുണ്ടായിരുന്നു. 
''നമുക്കെന്നാല്‍ തുടങ്ങാം, അല്ലേ?'' അയാള്‍ ചിരിച്ചുക�ൊണ്ട് പറഞ്ഞു.
ച�ോദ്യങ്ങളെഴുതിയ കടലാസ് സ�ോനു ബാഗില്‍നിന്നുമെടുക്കാന്‍ തുനിഞ്ഞ
പ്പോള്‍ ഹെല്‍ത്ത് ഇന്‍സ്‌പെക്ടര്‍ ഇടപട്ടു.
''അതവിടെ നില്‍ക്കട്ടെ... ഞാന�ൊരു കഥ പറയാം.. കേട്ടോളൂ... ഒരു കുസൃതി
ക്കാരന്റെ കഥ. മിടുക്കനായിരുന്നു അവന്‍. അവന്റെ അച്ഛന�ൊരു പ്രശ്‌ന
ക്കാരനായിരുന്നു. എപ്പോഴും മദ്യപിച്ച് വീട്ടില്‍ വരികയും അമ്മയെ വല്ലാതെ 
ഉപദ്രവിക്കുകയും ചെയ്യും. അവനത് വളരെ വേദനയുണ്ടാക്കിയിരുന്നു. പഠ
നത്തിലുള്ള ശ്രദ്ധപ�ോയി. വാശിയും ദേഷ്യവുമായിരുന്നു എപ്പോഴും. അതു
ക�ൊണ്ട് അവന്‍ കൂട്ടുകാരെ അമിതമായി ആശ്രയിക്കാന്‍ തുടങ്ങി. 
അവര�ോട�ൊപ്പം എന്തുമാകാം എന്നവന്‍ ചിന്തിച്ചു. ആദ്യം വലിച്ചത് സിഗററ്റാ
ണ്. തുടക്കത്തില്‍ ഒളിച്ചും പാത്തും വലിച്ചു. അതിനിടയില്‍ പത്താംക്ലാസ് പരീ
ക്ഷയില്‍ മ�ോശമല്ലാത്തവിധം ജയിച്ചുകയറാനും കഴിഞ്ഞു. പ്ലസ് വണ്ണിന് ചേ
ര്‍ന്നപ്പോഴേക്കും പുകവലി ശീലമായി മാറി. പുകവലിക്കുന്നവര്‍ മാത്രം 
കൂട്ടുകാരായി. അവര�ോട�ൊപ്പമുള്ള ഒരു യാത്രയില്‍ വെച്ചാണ് ആദ്യമായി 

കഞ്ചാവ് വലിച്ച് ന�ോക്കിയത്. പിന്നെ അവന് അതില്ലാതെ ഇനി മുന്നോട്ടു 
നീങ്ങാന്‍ കഴിയില്ലെന്ന മട്ടായി. പഠിത്തം പൂര്‍ണമായും ഉഴപ്പി. വീട്ടില്‍ പല 
പ്പോഴും രാത്രിയില്‍ എത്താതായി. സ്‌കൂളില്‍ നിന്നും പുറത്താക്കി. വീട്ടില്‍ 
എപ്പോഴും അക്രമങ്ങള്‍ കാട്ടിത്തുടങ്ങി. ഒടുവില്‍ നാട്ടുകാരും ബന്ധുക്കളും 
ചേര്‍ന്ന് ഡീഅഡിക്ഷന്‍ കേന്ദ്രത്തിലെത്തിച്ചു. നിരന്തരം കൗണ്‍സിലിങ്ങിനു 
വിധേയമാക്കി. ഇപ്പോള്‍ പതിയെ ജീവിതത്തിലേക്കു തിരികെവരുന്നു." 
ഹെല്‍ത്ത് ഇന്‍സ്പെക്ടര്‍ പറഞ്ഞു നിര്‍ത്തി.
" ഇത് എനിക്കും അറിയാവുന്ന കുട്ടിയാണ്. ഞാനാണവനെ കൗണ്‍സിലിങ്ങി
നു ക�ൊണ്ടുപ�ോയത്. ലഹരിയില്‍ നിന്നും മുക്തി നേടുന്നതിനുള്ള ചികിത്സ 
സൗകര്യങ്ങളും കൗണ്‍സിലിംഗ് സൗകര്യങ്ങളും എല്ലായിടത്തും ലഭ്യമാണ്."  
എക്സൈസ് ഇന്‍സ്പെക്ടര്‍ കൂട്ടിച്ചേര്‍ത്തു. 
" ഇനി നിങ്ങള്‍ ച�ോദിച്ചോളൂ''. ഹെല്‍ത്ത് ഇന്‍സ്പെക്ടര്‍ പറഞ്ഞു. 
അലനാണ് തുടങ്ങിയത്.
''സാറിപ്പോള്‍ പറഞ്ഞ കേസില്‍ കുട്ടിയുടെ വീട്ടിലെ സാഹചര്യമാണല്ലോ 
പ്രശ്‌നം. എല്ലായ്‌പ്പോഴും ഇതു തന്നെയായിരിക്കുമ�ോ കാരണം? "
''ഏയ്  ഒരിക്കലുമല്ല.. നിരവധി കാരണങ്ങളില്‍ ഒന്നു മാത്രം... ഞാനിന്നലെ 
ഒരു പ്ലസ് ടു വിദ്യാര്‍ത്ഥിയെ കണ്ടിരുന്നു. വെറുതെ ഒരു രസത്തിന് വേണ്ടി
യാണവന്‍ ലഹരി ഉപയ�ോഗിച്ചു തുടങ്ങിയത്. ഒരു കൗതുകത്തിന്. മറ്റൊരു 
കാരണവും കണ്ടില്ല''.
''സിനിമയും ടെലിവിഷനുമ�ൊക്കെ ഇതിന് പ്രേരണയാകുമ�ോ സര്‍?'' നേഹ
യായിരുന്നു ച�ോദിച്ചത്.
''പലപ്പോഴും സിനിമയിലെയും സീരിയലുകളിലേയും വീരനായകര�ൊക്കെ 
കുട്ടികളെ ആകര്‍ഷിക്കാറുണ്ട്. അവരുടെ പ്രവര്‍ത്തനങ്ങളെ കുട്ടികള്‍ അനു
കരിക്കാന്‍ ശ്രമിക്കാറുമുണ്ട്.  ലഹരി ഉപയ�ോഗം വര്‍ദ്ധിക്കുന്നതിന് അതും 
ഒരു കാരണമാണ് ''. എക്സൈസ് ഇന്‍സ്പെക്ടര്‍ മറുപടി ക�ൊടുത്തു.
 ''ഞാന്‍ ക്രിക്കറ്റും ഫുട്‌ബ�ോളും മാത്രമേ കാണാറുള്ളൂ.'' സ�ോനുവിന്റെ വാ
ക്കുകള്‍ കേട്ടപ്പോള്‍ നേഹയും റിയയും പരസ്പരം ന�ോക്കിച്ചിരിച്ചു.
''ആദ്യമായി സിഗററ്റൊക്കെ വലിക്കുമ്പോള്‍ തങ്ങളെന്തോ ആയി മാറിയെന്ന 
തെറ്റിദ്ധാരണ കുട്ടികള്‍ക്കുണ്ടാകാറുണ്ട്. ഒരു വീരപരിവേഷം സിദ്ധിച്ചതു
പ�ോലെയ�ോ മുതിര്‍ന്നയാളായി മാറിയതുപ�ോലെയ�ോ ഒക്കെ ത�ോന്നും''
അവര്‍ പറയുന്നത് നേഹ എഴുതിയെടുക്കുന്നുണ്ടായിരുന്നു.
''മറ്റുള്ളവരില്‍ നിന്നും വ്യത്യസ്തരാകണമെന്നയാഗ്രഹം കൗമാരക്കാരായ കു
ട്ടികളില്‍ പ�ൊതുവെ കാണാറുണ്ട്. അതിന് ചിലര്‍ തെറ്റായ വഴികള്‍ സ്വീകരി
ച്ചെന്നുവരാം. ലഹരിയതില�ൊന്നാണ് ''.
''പേടിക�ൊണ്ട് ആള്‍ക്കാര്‍ ലഹരി ഉപയ�ോഗിക്കുമ�ോ?'' റിയ ച�ോദിച്ചു.

''പേടി പലതരത്തിലുണ്ടല്ലോ, അല്ലേ? പഠനത്തില്‍ പിന്നാക്കം പ�ോകുമ�ോ എന്ന 
പേടി, രക്ഷിതാക്കള്‍ വഴക്ക് പറയുമ�ോ എന്ന പേടി,  ഉത്കണ്ഠ എന്നൊക്കെ 
പറയാം'' ഹമീദ് സര്‍ പറഞ്ഞത് കേട്ടപ്പോള്‍ സ�ോനു അലന്റെ ചെവിയില്‍ 
പറഞ്ഞു.
''എനിക്ക് പണ്ട് മുതലേ നല്ല ധൈര്യമാണ്. പാരമ്പര്യമാണെന്നാണ്  ത�ോന്നു
ന്നത് ''. റിയയും നേഹയും ഇതുകേട്ട് ചിരിയടക്കാന്‍ പാടുപെട്ടു. 
''ഇനിയിപ്പോ നിങ്ങള്‍ക്കെന്താ അറിയേണ്ടത്?''
''ഏതാണ്ട് കുറേ കാര്യങ്ങള്‍ പിടികിട്ടിയിട്ടുണ്ടാവുമല്ലോ. വിമുക്തി മിഷനുമാ
യി ബന്ധപ്പെട്ട് ഞങ്ങള്‍ വിദ്യാലയം സന്ദര്‍ശിക്കുന്നുണ്ട്. അപ്പോള്‍ വീണ്ടും 
കാണാം."
കുട്ടികള്‍ ഇരിപ്പിടത്തില്‍ നിന്നുമെഴുന്നേറ്റ് പുറത്തേക്കു നടന്നപ്പോള്‍ 
ഇന്‍സ്‌പെക്ടര്‍മാരും അവര�ോട�ൊപ്പം പുറത്തേക്കിറങ്ങി.

•	 കുട്ടികള്‍ ലഹരിയില്‍ വീണുപ�ോകാനുള്ള കാരണങ്ങള്‍ എന്തൊക്കെയാ
ണ്?

•	 ലഹരി ഉപയ�ോഗിച്ചു തുടങ്ങിയാല്‍ എന്തൊക്കെ ലക്ഷണങ്ങളാണ് കാണാ
നാവുക?

•	 ലഹരി ഉപയ�ോഗം ശരീരത്തെ എങ്ങനെയ�ൊക്കെയാണ് ബാധിക്കുന്നത്?
•	 ലഹരിക്ക് അടിമയായവരെ എങ്ങനെയാണ് സാധാരണ ജീവിതത്തിലേക്ക് 

തിരികെ ക�ൊണ്ടുവരിക?
•	 ദീര്‍ഘകാലം ലഹരി ഉപയ�ോഗിക്കുന്നവരില്‍ കാണുന്ന പ്രശ്‌നങ്ങള്‍ 

എന്തൊക്കെയാണ്? 
•	 ലഹരിയുടെ അഡിക്ഷന്‍ ഉണ്ടാക്കുന്ന മാനസിക പ്രശ്‌നങ്ങളും പഠനപ്ര

ശ്‌നങ്ങളും എന്തൊക്കെയാണ്? 
•	 ലഹരി ഉപയ�ോഗത്തിനെതിരായ നിയമങ്ങള്‍ ഏത�ൊക്കെയാണ്?

അഭിമുഖത്തിനുള്ള ച�ോദ്യാവലി

അലനും കൂട്ടുകാരും എഴുതിത്തയ്യാറാക്കിയ ച�ോദ്യങ്ങള്‍ 
ഇവയായിരുന്നു. 
ച�ോദ്യാവലി പൂര്‍ണ്ണമാക്കൂ...
നിങ്ങളുടെ പ്രദേശത്തെ വിദഗ്‌ധരുമായി കൂടിക്കാഴ്ച നടത്തി 
വിവരങ്ങള്‍ ശേഖരിക്കൂ.

sXfnhm\w hcbv¡p¶hÀ27



				    ലഹരിക്കെതിരെ പ്രതീക്ഷിക്കാത്ത വിധമ�ൊരു 
ബ�ോധവത്കരണ പരിപാടി സ്‌കൂള്‍ കുട്ടികള്‍ തന്നെ മുന്‍കൈയെടുത്ത് 
നടപ്പിലാക്കിയത് അധ്യാപകരെയും നാട്ടുകാരെയും ഏറെ സന്തോഷിപ്പിച്ചു. 
അന്ന് സ്‌കൂള്‍ വിട്ട് വരുമ്പോഴാണ് കവലയില്‍ നേഹയുടെ ഇളയച്ഛന്‍ 
സതീഷേട്ടന്‍ അവളെ കാണാനായി സ്‌കൂള്‍ ഗേറ്റിലേക്കു വന്നത്. അയാള്‍ 
കവലയില്‍ ചായക്കട നടത്തുന്നുണ്ട്. നേഹയെയും അവളുടെ കൂട്ടുകാരെ
യും കാണാന്‍ അയാളുടെ ഒരു സുഹൃത്ത് വന്നിട്ടുണ്ടത്രേ. അയാള്‍ സതീഷേ
ട്ടന്റെ ചായക്കടയിലിരിപ്പുണ്ട്. സ്‌കൂളിന് ത�ൊട്ടരികില്‍ തന്നെയുള്ള ചായക്കട
യുടെ മുന്നില്‍ നേഹയും റിയയും അലനും സ�ോനുവും സൈക്കിള്‍ 
നിര്‍ത്തി. 
അവര്‍ അകത്തേക്കു കയറിയയുടന്‍ അകത്ത് പത്രം വായിച്ചു ക�ൊണ്ടിരുന്ന 
ആള്‍ അത് മടക്കിവെച്ച് അവരെ സ്വാഗതം ചെയ്തു. 
''ഇത് ഷാജി. ടൗണില്‍ കച്ചവടം ചെയ്യുന്നു. എന്റെ സുഹൃത്താണ്.'' 
സതീഷേട്ടന്‍ പറഞ്ഞു.
''നിങ്ങളിങ്ങനെ മയക്കുമരുന്നിനും മദ്യത്തിനുമ�ൊക്കെയെതിരായി എന്തൊ
ക്കെയ�ോ ചെയ്യുന്നുണ്ടെന്നറിഞ്ഞ് നിങ്ങളെ കാണാന്‍ വന്നതാണ് '' 
അയാള്‍ പറഞ്ഞു. കൂട്ടുകാര്‍ ആകാംക്ഷയ�ോടെ അയാളെ ന�ോക്കി. തങ്ങള്‍ 
ചെയ്യുന്ന ചെറിയ ചില കാര്യങ്ങള്‍ പ�ോലും ആള്‍ക്കാര്‍ നന്നായി 
ശ്രദ്ധിക്കുന്നുണ്ടെന്നറിഞ്ഞപ്പോള്‍ അവര്‍ക്ക് സന്തോഷം ത�ോന്നാതിരുന്നി
ല്ല. അവര്‍ ആഗതന്റെ എതിര്‍വശത്തുള്ള മേശയ്ക്ക് ചുറ്റുമിരുന്നു.
''ശരിക്കും സന്തോഷം ത�ോന്നുന്നു. നിങ്ങള്‍ ലഹരിക്കെതിരെ സ്‌കൂളില്‍ 
നല്ലൊരു കൂട്ടായ്മ ഉണ്ടാക്കിയതറിഞ്ഞപ്പോള്‍'' അയാള്‍ മെല്ലെ പറഞ്ഞു 
തുടങ്ങി.
''എന്റെ മകളെക്കുറിച്ചുള്ള ചില കാര്യങ്ങള്‍ നിങ്ങളുമായി പങ്കുവെക്കുന്നത് 
നല്ലതാണെന്ന് എനിക്കു ത�ോന്നുന്നു''.
''തീര്‍ച്ചയായും... അത് ഞങ്ങള്‍ക്ക് ഉപകാരമാകും'' റിയയാണ് പറഞ്ഞത്.
''അവള്‍ പഠിത്തത്തില്‍ ശരാശരിയായിരുന്നു. നന്നായി കളിക്കുകയും 
പാട്ടുപാടുകയുമ�ൊക്കെ ചെയ്യും. സ്‌കൂളിലും കാര്യങ്ങള്‍ കൃത്യമായി ചെയ്യാ

റുണ്ട്. ഞാന്‍ ദിവസവും അവളുടെ കാര്യങ്ങള്‍ കൃത്യമായി ശ്രദ്ധിക്കുന്നൊ 
രാളാണ്. അതുക�ൊണ്ടാണ് എനിക്ക് നിങ്ങള�ോടിത് പറയാന്‍ കഴിയുന്നത് ''.
''ശരി, മാമന്‍ പറഞ്ഞോളൂ.'' അലന്‍ അയാളെ ഒന്ന് പ്രോത്സാഹിപ്പിക്കാനും 
മറന്നില്ല.
''മകള്‍ക്കിഷ്ടപ്പെട്ട ആഹാരസാധനങ്ങള്‍ ഞങ്ങള്‍ ഉണ്ടാക്കി നല്‍കാറുണ്ട്. 
എന്നാല്‍ വളരെ പെട്ടന്നാണ് അവള്‍ ഭക്ഷണ കാര്യത്തില്‍ വല്ലാതെ 
അലസത കാട്ടിത്തുടങ്ങിയത്. വളരെക്കുറച്ച് മാത്രമായി ആഹാരം. ച�ോദിക്കു
മ്പോള്‍ ഭക്ഷണത്തിന് രുചിയില്ല, വിശപ്പില്ല എന്ന പരാതി മാത്രം''
''പിന്നെ?'' നേഹ ച�ോദിച്ചു.
''പിന്നെ ഉറക്കവും കുറഞ്ഞു. വളരെ വൈകി മാത്രമേ ഉറങ്ങാന്‍ പ�ോകൂ... 
ഞങ്ങളവളെ അടുത്തുള്ള ഡ�ോക്ടറെ കാണിക്കാന്‍ നിന്നതായിരുന്നു. 
വാശിക�ൊണ്ട് അതും നടന്നില്ല''.
അപ്പോഴേക്കും സതീഷേട്ടന്‍ മേശമേല്‍ ചൂടു പഴംപ�ൊരിയും ചായയും 
ക�ൊണ്ടുവെച്ചു.
''ഇനി നിങ്ങള്‍ കഴിക്ക്. എന്നിട്ട് പറയാം.''
'' ഏയ്, മാമന്‍ പറഞ്ഞുക�ൊണ്ടിരുന്ന വിഷയം തുടര്‍ന്നോളൂ.'' സ�ോനു 
കൂട്ടത്തിലെ വലിപ്പം കൂടിയ പഴംപ�ൊരിയെടുത്ത് കടിച്ചുക�ൊണ്ട് പറഞ്ഞു. 
''മകളിലുണ്ടായ മാറ്റം ഞങ്ങളെ അസ്വസ്ഥരാക്കിത്തുടങ്ങിയിരുന്നു. നിസ്സാര 
കാര്യങ്ങള്‍ക്ക് പ�ോലും അവള്‍ ഞങ്ങള�ോട് ദേഷ്യപ്പെടാന്‍ തുടങ്ങി. വീട്ടിലെ 
സ്വസ്ഥതയും സമാധാനവും ഇല്ലാതായി''.
അയാള്‍ ചൂടുചായ കുടിച്ചുക�ൊണ്ട് വീണ്ടും തുടര്‍ന്നു.
''ഒരു ദിവസം അങ്ങനെയ�ൊരു സംഭവമുണ്ടായി. എന്റെ പഴ്‌സില്‍ നിന്നും 
കുറച്ചു രൂപ കാണാതായി. ച�ോദിച്ചപ്പോള്‍ അവള്‍ എടുത്തില്ലെന്ന് പറഞ്ഞു. 
ഞങ്ങളതു വിശ്വസിച്ചു. എന്നാല്‍ മറ്റൊരു ദിവസം അവള്‍ പണം പഴ്‌സില്‍ 

നിന്നും മ�ോഷ്ടിക്കുന്നത് ഞാന്‍ നേരില്‍ കണ്ടു." അയാളുടെ വാക്കുകള്‍ക്ക് 
അപ്പോള്‍ വിറയലുണ്ടാകുന്നത് അലന്‍ ശ്രദ്ധിച്ചു.
''മ�ോഷണവും കള്ളം പറയലുമ�ൊന്നും അവള്‍ മുമ്പൊരിക്കലും ചെയ്തിട്ടില്ലാ
യിരുന്നു. വല്ലാത്തൊരു മാറ്റമായിരുന്നു അത്. ''
''മാമന്‍ എന്നിട്ടെന്താ ചെയ്തത്?'' നേഹ ച�ോദിച്ചു.
''ത�ൊട്ടടുത്ത ദിവസം അവളുടെ ക്ലാസ് ടീച്ചര്‍ എന്നെ വിളിച്ചു. ടീച്ചര്‍ കുറേ 
കാര്യങ്ങള്‍ പറഞ്ഞു. സ്‌കൂളിലും ഇത്തരത്തിലുള്ള മാറ്റങ്ങള്‍ ഉണ്ടെന്നാണ് 
ടീച്ചര്‍ പറഞ്ഞത്. ക്ലാസില്‍ ശ്രദ്ധിക്കുന്നില്ലെന്നുമാത്രമല്ല, ചിലപ്പോള്‍ 
ക്ലാസില്‍ ഹാജരാകുക തന്നെ ചെയ്യാറില്ലെന്നും കൂടി പറഞ്ഞപ്പോള്‍ 
ഞങ്ങള്‍ ശരിക്കും തളര്‍ന്നു പ�ോയി". 
'' സ്‌കൂളില്‍ പ�ോകുമ്പോള്‍ നല്ല വൃത്തിയുള്ള വസ്ത്രങ്ങളായിരുന്നു അവള്‍ 
ധരിക്കാറ്. അതില്‍ നല്ല ശ്രദ്ധയുമുണ്ടായിരുന്നു. പക്ഷേ അതും മാറിമറി
ഞ്ഞു. വസ്ത്രധാരണത്തില്‍ മാത്രമല്ല, വ്യക്തിശുചിത്വത്തില്‍പോലും അവള്‍ക്ക് 
ശ്രദ്ധയില്ലാതായി.''  നേഹയും റിയയും അയാളുടെ കണ്ണുകളിലേക്ക് ആകാം
ക്ഷാപൂര്‍വം ന�ോക്കിയിരിക്കുകയായിരുന്നു.
''ഒരു ദിവസം അവളറിയാതെ ഞാന്‍ അവളെ പിന്തുടര്‍ന്നു. സ്‌കൂളിനടുത്തു
ള്ള ഒരു ചെറിയകടയില്‍ നിന്നും അവളും കൂട്ടുകാരും ചില സാധനങ്ങള്‍ 
വാങ്ങാറുള്ളതായി ഞാന്‍ ശ്രദ്ധിച്ചു. അവള�ോട് ച�ോദിച്ചപ്പോള്‍ ഒന്നും പറഞ്ഞി
ല്ല. എന്തോ രഹസ്യസ്വഭാവമുള്ളതായിരിക്കാമെന്ന് അപ്പോള്‍ ഞാന്‍ 
ഊഹിച്ചു. കടക്കാരനെ പ�ോലീസ് ശരിക്കും ച�ോദ്യം ചെയ്തപ്പോഴാണ് അവര്‍ 
സ്ഥിരമായി ലഹരി വസ്തുക്കള്‍ വില്‍ക്കാറുണ്ടെന്നും കുട്ടികള്‍ അത് വാങ്ങി
യുപയ�ോഗിക്കാറുണ്ടെന്നും മനസ്സിലായത്.'' അയാള്‍ പറഞ്ഞു നിര്‍ത്തി.
''ഇപ്പോഴെങ്ങനുണ്ട് മകള്‍ക്ക്?'' അലന്‍ ച�ോദിച്ചു.
''ഒരു രക്ഷിതാവെന്ന നിലയില്‍ ഞാനവളുടെ പ്രവര്‍ത്തനങ്ങളെ സൂക്ഷ്മമാ
യി നിരീക്ഷിച്ചതുക�ൊണ്ടാണ് എനിക്ക് അവളിലുണ്ടായ മാറ്റങ്ങള്‍ കണ്ടെത്താ
ന്‍ കഴിഞ്ഞത്. അവളെ ഞങ്ങള്‍ ഡീഅഡിക്ഷന്‍ സെന്ററില്‍ ക�ൊണ്ടുപ�ോയി. 
ഇപ്പോള്‍ പഴയതുപ�ോലെ സ്‌കൂളില്‍ പ�ോകുന്നു''.
''മയക്കുമരുന്നും മറ്റു ലഹരി വസ്തുക്കളും കുട്ടികള്‍ ഉപയ�ോഗിച്ചു തുടങ്ങി
യാല്‍ ചില ലക്ഷണങ്ങള്‍ ഉണ്ടാവും. അവ മനസ്സിലാകുന്നതിന് തുടക്കത്തി
ലേ ശ്രദ്ധിക്കണമെന്നാണല്ലോ മാമന്‍ പറഞ്ഞത് ''.
 ''അതെ. കുട്ടിത്തം നശിച്ചുതുടങ്ങുന്നതിന്റെ ലക്ഷണങ്ങള്‍. അത് നമുക്ക് 
കണ്ണ് തുറന്നാല്‍ കാണാം'' അയാള്‍ പറഞ്ഞു നിര്‍ത്തി.
''മാമന്‍ നല്‍കിയ വിവരങ്ങള്‍ ഞങ്ങളുടെ മുന്നോട്ടുള്ള പ�ോക്കിന് അത്യാവ
ശ്യമാണ്. വളരെ നന്ദി''.
അവര്‍ ഇരിപ്പിടത്തില്‍ നിന്നും എഴുന്നേറ്റു.

പ്രിയപ്പെട്ട രക്ഷിതാക്കളേ ,
ശീമക്കടവ് ജി.എച്ച്.എസ്.എസ്സിലെ വിദ്യാര്‍ത്ഥികളും അധ്യാപകരും  ചേര്‍ന്ന് 
ലഹരി വിമുക്ത വിദ്യാലയത്തിനായുള്ള ക്യാമ്പയിന്‍ പ്രവര്‍ത്തനം  തുട
ങ്ങിയ തായി അറിഞ്ഞിരുക്കുമല്ലോ. ഈ ഒരു പ�ോരാട്ടം വിജയിപ്പിക്കുന്നതി
ന് രക്ഷിതാക്കള്‍ ഇതിന്റെ ഭാഗമാകേണ്ടതുണ്ട്. നിങ്ങളുടെ കുട്ടികള്‍ ലഹരി
യുടെ പിടിയില്‍ വീഴാതിരിക്കാന്‍ ഒരു രക്ഷിതാവ് എന്ന നിലയില്‍ താഴെ 
പറയുന്ന കാര്യങ്ങള്‍ പ്രത്യേകം ശ്രദ്ധിക്കുമല്ലോ:

•	 കുട്ടികളുടെ സ്വഭാവത്തില്‍ പെട്ടന്ന് വരുന്ന അസ്വാഭാവിക  മാറ്റങ്ങള്‍.
•	 വൃത്തിയിലും വ്യക്തി ശുചിത്വത്തിലും കാണിക്കുന്ന അശ്രദ്ധ.
•	 ഭക്ഷണത്തില്‍ താല്പര്യമില്ലായ്മയും വിശപ്പില്ലായ്മയും .
•	 ഓര്‍മ്മക്കുറവ്, ശ്രദ്ധക്കുറവ്, അതിയായ ദുഃഖം എന്നിവ.
•	 ഏകാന്തത ഇഷ്ടപ്പെടുന്നു, ഒറ്റയ്ക്കിരിക്കുന്നു.
•	 പെട്ടെന്ന് ദേഷ്യം വരുന്നു. നിസ്സാരകാര്യങ്ങള്‍ക്ക് വഴക്കിടുന്നു.
•	 പെട്ടെന്നുണ്ടാവുന്ന പുതിയ സൗഹൃദങ്ങള്‍, പ്രത്യേകിച്ച് മുതിര്‍ന്നവരു

മായി .
•	 ച�ോദ്യങ്ങളില്‍ നിന്നും ഒഴിഞ്ഞുമാറാനും കള്ളം പറയാനുമുള്ള പ്രവ

ണത.
•	 രഹസ്യ ക�ോഡുകള്‍ ഉള്‍പ്പെടുത്തിയുള്ളതും ഒളിച്ചുമുള്ള ഫ�ോണ്‍ 

സംഭാഷണങ്ങള്‍ .
•	 പഠനത്തിലും പാഠ്യേതര പ്രവര്‍ത്തനങ്ങളിലും ശ്രദ്ധയും താല്പര്യവും 

കുറയല്‍.
•	 പണം അമിതമായി ചെലവാക്കുകയും കടം വാങ്ങുകയും ചെയ്യുക.
•	 ആത്മഹത്യയെക്കുറിച്ചും മരണത്തെക്കുറിച്ചുമുള്ള സംഭാഷണങ്ങള്‍.
•	 വിദ്യാലയത്തില്‍ പ�ോകുന്നതിലും വരുന്നതിലും കൃത്യനിഷ്ഠ പാലിക്കാതി 

രിക്കുക, പ�ോകാതിരിക്കുക ...

t\m«okv

ശീമക്കടവിലെ രക്ഷിതാക്കള്‍ക്കായി കൂട്ടുകാര്‍ ഒരു ന�ോട്ടീസ് തയ്യാറാക്കുക
യുണ്ടായി. ഈ ന�ോട്ടീസ് ശ്രദ്ധിക്കൂ...

കുട്ടികള്‍ക്ക് വേണ്ടത് സ്നേഹവും കരുതലും...

			ന   ഗരത്തിനടുത്ത് പുതുതായി ആരംഭിച്ച ഹൗസിങ്ങ് 
ക�ോളനിക്കകത്താണ് സൂരജ് ഇപ്പോള്‍ താമസിക്കുന്നത്. അലന്‍ നേരത്തേ 
അവിടെയ�ൊക്കെ വന്നിട്ടുെങ്കിലും ഇപ്പോള്‍ തിരിച്ചറിയാന്‍ കഴിയാത്ത വിധം 
ആ പ്രദേശമ�ൊക്കെ മാറിയിട്ടുണ്ട്.
എന്തു വേഗത്തിലാണ് ഒര�ോന്നും മാറിക്കൊണ്ടിരിക്കുന്നത്! സൂരജിന്റെ 
വീടു കണ്ടുപിടിക്കാന്‍ അതുക�ൊണ്ട് ആദ്യമ�ൊന്നു ബുദ്ധിമുട്ടേണ്ടി വന്നു. 
അവര്‍ ഗേറ്റു തുറന്ന് മുറ്റത്തേക്കു പ്രവേശിച്ചപ്പോള്‍ വരാന്തയില്‍ ഒരാള്‍ 
നില്‍പ്പുണ്ടായിരുന്നു. അയാളെ അലന്‍ മുമ്പു കണ്ടിട്ടുണ്ട്. സൂരജിന്റെ 
കസിനാണ്. ബാംഗ്ലൂരില്‍ ഏത�ോ ഐ.ടി. കമ്പനിയില്‍ ജ�ോലി ചെയ്യുകയാ
ണ്. അയാള്‍ സന്തോഷത്തോടെ അലനെയും കൂട്ടുകാരെയും അകത്തേ
ക്കു ക്ഷണിച്ചു.
''അവന്‍ നിങ്ങളുടെ വരവ് പ്രതീക്ഷിക്കുന്നുണ്ട്. കുറച്ച് ദിവസങ്ങളിലായി."
അവര്‍ അകത്തേക്കു നടന്നു.
സ്വീകരണമുറിയിലെ സ�ോഫയില്‍ സൂരജ് ഇരിപ്പുണ്ട്. വായിച്ചു ക�ൊണ്ടിരു
ന്ന പുസ്തകം മടക്കിവെച്ച് അവന്‍ കൂട്ടുകാരെ ന�ോക്കി.
അപ്രതീക്ഷിതമായി അവരെ കണ്ടതിലുള്ള അമ്പരപ്പ് അവന്റെ മുഖത്തുണ്ടാ
യിരുന്നു. എന്താണ് പറയേണ്ടതെന്ന് ആര്‍ക്കുമറിയില്ലായിരുന്നു. 
അവരാരും ഒന്നും സംസാരിക്കുകയും ചെയ്തില്ല. സൂരജിന്റെ കണ്ണുകള്‍ 
നിറഞ്ഞൊഴുകുന്നതും അത�ൊരു വിതുമ്പലായി മാറുന്നതും കൂട്ടുകാര്‍ 
കണ്ടു. അവന്‍ ഒന്നും പറയാതെ എഴുന്നേറ്റ് അകത്തേക്കു നടന്നപ്പോള്‍ 
എല്ലാവരുടെയും കണ്ണു നനഞ്ഞു.

I¯nbaÀ¶XvI¯nbaÀ¶Xv

''പെട്ടെന്ന് നിങ്ങളെ കണ്ടതുക�ൊണ്ടാകണം. ഏതായാലും അവന�ൊന്ന് 
റിലാക്‌സ് ചെയ്യട്ടെ. നിങ്ങള് വാ.''
അയാള്‍ ക�ോണിപ്പടികള്‍ കയറി മുന്നോട്ടേക്കു നടന്നു. അവര്‍ അയാളെ 
പിന്തുടര്‍ന്നു. മുകളിലത്തെ നിലയിലെ വരാന്തയില്‍ അവര്‍ അയാള്‍ക്കു 
ചുറ്റുമിരുന്നു.
''നിങ്ങളുടെയെല്ലാവരുടെയും പ്രതീക്ഷയായിരുന്നു സൂരജ്, അല്ലേ?'' 
അവര്‍ ഒന്നും മിണ്ടാതെ തലയനക്കുകമാത്രം ചെയ്തു.
''ഈ കുടുംബത്തിന്റെയും ഏക പ്രതീക്ഷയായിരുന്നു അവന്‍''
അയാള്‍ ഒരു ലാപ�്ടോപ്പ് അവര്‍ക്ക് മുന്നില്‍ തുറന്നു വെച്ചു. അതില്‍ ഒരു 
വീഡിയ�ോ ഗാനം തെളിഞ്ഞു വന്നു.
 ''ഇതാരാണെന്നറിയാമ�ോ ഈ ഗായിക?''
അവര്‍ക്ക് പെട്ടെന്ന് അത് ഓര്‍മയില്‍ വന്നില്ല. പക്ഷേ ആ ഗാനം, ആ ശബ്ദം 
എവിടെയ�ൊക്കെയ�ോ കേട്ടതായി അലന് ത�ോന്നി.
''അമേരിക്കയിലെ ഏറ്റവും പ്രശസ്തയായ ഗായിക വിറ്റ്‌നി ഹൂസ്റ്റണ്‍. സംഗീത
ല�ോകത്ത് അവര്‍ നേടാത്ത ബഹുമതികളില്ല, അംഗീകാരങ്ങളില്ല''. വിറ്റ്‌നിയു
ടെ സംഗീതത്തിന്റെ മാസ്മരികതയില്‍ ഒരു തലമുറതന്നെ മയങ്ങിപ്പോയ 
കാലമുണ്ടായിരുന്നു. അയാള്‍ വീഡിയ�ോ ഓഫ് ചെയ്ത് മറ്റൊരു ചിത്രം 
കാണിച്ചു. ബെവര്‍ലി ഹില്‍റ്റണ്‍ ഹ�ോട്ടലിന് മുന്നില്‍ കുന്നുപ�ോലെ കൂട്ടിയി
രിക്കുന്ന കുറേ പൂക്കളുടെ  ചിത്രം.
''എന്തായിത്?'' റിയ ച�ോദിച്ചു.
''തങ്ങളുടെ പ്രിയ ഗായികയ്ക്ക് ആരാധകര്‍ അര്‍പ്പിച്ച അഞ്ജലീപുഷ്പങ്ങള്‍'' 
അയാള്‍ പറഞ്ഞു. 
കൂട്ടുകാര്‍ക്ക് ഒന്നും മനസ്സിലായില്ലെന്നു കണ്ടപ്പോള്‍ അയാള്‍ തുടര്‍ന്നു.
''വിറ്റ്‌നി ഹൂസ്റ്റണ്‍ അവരുടെ പ്രശസ്തിയുടെ ഉന്നതിയില്‍ നില്‍ക്കുമ്പോഴാണ് 
മയക്കുമരുന്ന് ഉപയ�ോഗിച്ച് തുടങ്ങുന്നത്. വൈകാതെ തന്നെ അതിന്റെ 

അടിമയായി. വളരെ തിരക്കുള്ള ഒരു ഗായികയായതിനാല്‍ നേരത്തേ നിശ്ച
യിച്ച പലപരിപാടികളിലും പങ്കെടുക്കാന്‍ കഴിയാതായി. പല ഭാഗങ്ങളില്‍ 
നിന്നും വിമര്‍ശനമുയര്‍ന്നു. ഇത�ോടെ ലഹരി ഉപയ�ോഗം കൂടി. മധുരമായ 
ശബ്ദവും ആലാപനശൈലിയുംക�ൊണ്ട് ജനമനസ്സ് കീഴടക്കിയ ഹൂസ്റ്റണ്‍ 
ലഹരിയ്ക്കു മുന്നില്‍ പൂര്‍ണമായും കീഴടങ്ങി. ബാത്ടബ്ബില്‍ മരിച്ചു കിടക്കുന്ന 
ഗായികയെക്കുറിച്ചുള്ള വാര്‍ത്തകളാണ് ഒരു നാള്‍ ല�ോകം ഞെട്ടല�ോടെ 
കേട്ടത് ''. 
മയക്കുമരുന്ന് അവരുടെ ജീവിതത്തിലേക്ക് കടന്നുവന്നില്ലായെങ്കില്‍ വിറ്റ്‌നി 
ഹൂസ്റ്റണ്‍ എന്ന ഗായിക പിന്നെയും തന്റെ മാസ്മര സംഗീതംക�ൊണ്ട് 
ജനങ്ങളെ ആനന്ദിപ്പിക്കുമായിരുന്നു.
 ''സ്റ്റീവ് ഹ�ോവെ വളരെ പ്രസിദ്ധനായ ബേസ്‌ബ�ോള്‍ കളിക്കാരനായിരുന്നു. 
ആയിരത്തിത�ൊള്ളായിരത്തിഎണ്‍പതുകളില്‍ തിളങ്ങി നിന്ന താരം. പക്ഷേ 
മയക്കുമരുന്നുപയ�ോഗം അയാളുടെ ജീവിതം തകര്‍ത്തു. നിര്‍ണായകമായ 
മത്സരങ്ങളില്‍ നിന്നും പല തവണ അയാള്‍ സസ്‌പെന്‍ഡ് ചെയ്യപ്പെട്ടു. 
ഒടുവില്‍ ബേസ്‌ബ�ോള്‍ കളിയില്‍ നിന്നും ആജീവനാന്ത വിലക്ക് നേരിട്ടു. 
വൈകാതെ തന്നെ ഒരു ആക്‌സിഡന്റില്‍ ക�ൊല്ലപ്പെടുകയും ചെയ്തു''. 
അയാള്‍ പറഞ്ഞു നിര്‍ത്തി.
''ഞങ്ങളും കേട്ടിട്ടുണ്ട്. മൈക്കിള്‍ ജാക്‌സണിന്റേയും മറഡ�ോണയുടേയും 
ജീവിതത്തെക്കുറിച്ച് '' അലന്‍ പറഞ്ഞു.
''അതെ.. നിരവധി പേരുണ്ട്. ലഹരി ഉപയ�ോഗം മൂലം തങ്ങളുടെ കരിയര്‍ 
നശിപ്പിച്ചവര�ോ, അതിനുമപ്പുറം തങ്ങളുടെ ജീവിതം തന്നെ തകര്‍ത്തു കള
ഞ്ഞവര�ോ ആയി''. അയാളുടെ ലാപ്‌ട�ോപ്പില്‍ പിന്നെയും ചില ചിത്രങ്ങള്‍ 
തെളിഞ്ഞുവന്നു. അവര്‍ അത് കൗതുകത്തോടെ ന�ോക്കി നിന്നു. 
''ലഹരി യഥാര്‍ത്ഥത്തില്‍ പ്രതീക്ഷകളെയാണ് ഇല്ലാതാക്കുന്നത്. നക്ഷത്രം 
പ�ോലെ ആകാശത്ത് ഒരുനാള്‍ ഉദിച്ചുയരുമെന്ന് നാം പ്രതീക്ഷിച്ച പലരും 
വെറുംനിലത്ത് തകര്‍ന്നടിയുന്നത് കാണേണ്ടിവന്നിട്ടുണ്ട് ''.
ലാപ്‌ട�ോപ്പിലെ ചിത്രങ്ങളും വീഡിയ�ോകളും കണ്ടപ്പോള്‍ ലഹരി തകര്‍ത്തെറി
ഞ്ഞ പ്രതിഭാധനരായ മനുഷ്യരുടെ വിവരം ശേഖരിക്കുന്നത് നല്ലതായിരിക്കു
മെന്ന് അവര്‍ക്കു ത�ോന്നി.
അത് ലഹരിക്കെതിരെയുള്ള പ�ോരാട്ടത്തില്‍ തങ്ങള്‍ക്കുള്ള ആയുധമാകുക
യും ചെയ്യും. ക�ോണിപ്പടിയിറങ്ങി താഴെ സൂരജിന്റെ മുറിയിലേക്കു നടന്നിറ
ങ്ങുമ്പോള്‍ അലന്റെ മനസ്സില്‍ ലാപ്‌ട�ോപ്പില്‍ മിന്നിമറഞ്ഞ കുറേ മുഖങ്ങളാ
യിരുന്നു. ഒപ്പം അയാള്‍ മനസ്സില്‍ ക�ോറിയിട്ട ആ വരിയും. 
''ലഹരി യഥാര്‍ത്ഥത്തില്‍ പ്രതീക്ഷകളെ തകര്‍ക്കുന്നു. കുടുംബത്തിന്റെ, 
വിദ്യാലയത്തിന്റെ, സമൂഹത്തിന്റെ ! ''

	 ലഹരി ഉപയ�ോഗത്തിന്റെ വിപത്തിനെക്കുറിച്ച് വ്യത്യസ്തമായ 
ഒരു പരിപാടി സംഘടിപ്പിക്കുന്നതിനെക്കുറിച്ചാണ് സ�ോനു ആല�ോ
ചിച്ചത്. 
അന്ന് അവന്‍ വീട്ടിലെത്തിയപ്പോള്‍ നേരെ പ�ോയത് തന്റെ പാവക്കൂ
ട്ടങ്ങള്‍ക്കരികിലേക്കാണ്. പാവകള്‍ അവന�ോട് എന്തൊക്കെയ�ോ സം
സാരിക്കുന്നത് പ�ോലെ ത�ോന്നി.
എന്താണത്? സ�ോനു ചെവിയ�ോര്‍ത്തു. 

സ�ോനുവിന്റെ പാവകള്‍ എന്താണ് പറയുന്നത് എന്ന് അറിയാന്‍ 
QR Code സ്‌കാന്‍ ചെയ്യൂ.

സ�ോനുവിന്റെ പാവനാടകം

			   അന്ന് സ്‌കൂള്‍ പ്രവര്‍ത്തനങ്ങള്‍ ആരംഭിക്കുന്നതിന് 
ത�ൊട്ട് മുമ്പാണ് ഹെഡ്മിസ്ട്രസ് വിമല ടീച്ചര്‍ അലനെയും കൂട്ടുകാരെയും 
ഓഫീസിലേക്ക് വിളിപ്പിച്ചത്. നീന ടീച്ചര്‍ അപ്പോള്‍ ഓഫീസില്‍ത്തന്നെയുണ്ടാ
യിരുന്നു. 
വിമല ടീച്ചര്‍ പതിവിലുമധികം സന്തോഷത്തിലായിരുന്നു. അവര്‍ കൂട്ടുകാ
ര�ോട് ഇരിക്കുവാന്‍ പറഞ്ഞു.
''നിങ്ങള്‍ തുടങ്ങിവെച്ച പ്രവര്‍ത്തനങ്ങള്‍ സ്‌കൂള്‍ ഏറ്റെടുത്തതിനും, ലഹരി 
ഉപയ�ോഗത്തിനെതിരെ ഒരു  ക്യാമ്പയിന്‍ ആരംഭിച്ചതിനും എക്സൈസ് 
കമ്മീഷണറുടെയും പ�ൊതുവിദ്യാഭ്യാസഡയറക്ടറുടെയും ഒരു അഭിനന്ദന
ക്കത്ത് ലഭിച്ചിട്ടുണ്ട് ''.
''പ്രവര്‍ത്തനങ്ങള്‍ ലക്ഷ്യത്തിലെത്തുന്നുണ്ട്. നിങ്ങള്‍ക്കൊപ്പം ചേരാന്‍ കഴി
ഞ്ഞതില്‍ സന്തോഷം ത�ോന്നുന്നു''. നീന ടീച്ചര്‍ പറഞ്ഞു.
അപ്പോഴേക്കും ഹെഡ്മിസ്ട്രസ് തന്റെ കൈയിലെ അഭിനന്ദനക്കത്ത് 
ഓഫീസ് റൂമിലെ എല്ലാവരെയും ഉയര്‍ത്തിക്കാണിച്ചു.
''നമ്മുടെ സ്‌കൂളിന് കിട്ടിയ വലിയ അംഗീകാരമാണിത്. ഞാന്‍ വായിച്ചു 
കേള്‍പ്പിക്കാം''.

'' പ്രിയപ്പെട്ട കുട്ടികളേ, അധ്യാപകരേ,

	 ലഹരി ഉപയ�ോഗം നമുക്കിടയില്‍ വര്‍ദ്ധിച്ചുവരുന്നതി
ന്റെ ആശങ്കയിലായിരുന്നു നാം. കുട്ടികളും മുതിര്‍ന്നവരും 
ഒരുപ�ോലെ ലഹരി ഉപയ�ോഗത്തിന്റെ പിടിയിലാണെന്ന് ബ�ോ
ധ്യപ്പെടുന്ന നിരവധി സംഭവങ്ങളാണ് നമ്മുടെ സംസ്ഥാനത്ത് 
ഉണ്ടായിട്ടുള്ളത്. ലഹരി വസ്തുക്കള്‍ പിടിച്ചെടുത്ത് നശിപ്പിച്ചതു
ക�ൊണ്ടോ അതു കച്ചവടം ചെയ്യുന്ന ആള്‍ക്കാരെ ശിക്ഷിച്ചതു
ക�ൊണ്ടോ മാത്രം ലഹരി ഉപയ�ോഗത്തെ ഇല്ലായ്മ ചെയ്യാന്‍ 
കഴിയില്ല. അതുപയ�ോഗിക്കുന്നത് വ്യക്തിക്കും സമൂഹത്തിനും 
അപകടകരമാണെന്ന തിരിച്ചറിവ് ഓര�ോരുത്തരിലും ഉണ്ടാവു
കയും ലഹരിക്കെതിരെയുള്ള പ�ോരാട്ടത്തില്‍ എല്ലാവരും പങ്കാ
ളികളാവുകയും ചെയ്യുമ്പോള്‍ മാത്രമേ ഈ തിന്മയെ നമുക്ക് 
കീഴടക്കാന്‍ കഴിയൂ. ലഹരി ഉപയ�ോഗം ഇല്ലായ്മ ചെയ്യല്‍ 
നമ്മുടെ സാമൂഹ്യ ഉത്തരവാദിത്തമായി മാറേണ്ടതുണ്ട്. 
നമ്മുടെ വിദ്യാലയങ്ങളില്‍ നിന്നും കുട്ടികള്‍ ഈ വലിയ സാ
മൂഹ്യപാഠം കൂടി പഠിക്കട്ടെ.
നല്ല കുട്ടികളായി വളരാനും നല്ല മനുഷ്യരായി തീരാനും നല്ല
നാടിന്റെ ശില്‍പ്പികളായി മാറാനും നിങ്ങള്‍ക്കു കഴിയട്ടെ.
നിങ്ങള്‍ ഏറ്റെടുത്ത പ്രവര്‍ത്തനങ്ങള്‍ക്ക് 
ഹൃദയം നിറഞ്ഞ അഭിനന്ദനങ്ങള്‍..

ഡി.ജി.പി. &
എക്സൈസ് കമ്മീഷണര്‍

പ�ൊതുവിദ്യാഭ്യാസ ഡയറക്ടര്‍
കേരളം

				    ഇന്ന് പ്രതീക്ഷയുടെ ദിനമാണ്. സംഘർഷങ്ങളു
ടെ ദിവസങ്ങളായിരുന്നു ഇതുവരെ. ഈ വിദ്യാലയത്തിൽ പഠിക്കുന്ന എല്ലാവ
രും എന്നെപ്പോലെ ദുഃഖിതരായിരുന്നു. ഇന്ന് ഞങ്ങൾക്ക്  കാര്യങ്ങൾ തിരിച്ച
റിയാൻ കഴിയുന്നുണ്ട്. അവിചാരിതമായി ഉണ്ടാകുന്ന പ്രതിസന്ധികൾ  
തരണം ചെയ്യേണ്ടതിനെക്കുറിച്ച് കൂട്ടായി ആല�ോചിക്കാൻ കഴിയുന്നുണ്ട്. 
സ്കൂളിൽ ഉണ്ടായ ഒരു വലിയ ദുരന്തം പലരുടെയും കണ്ണുതുറപ്പിച്ചത് നല്ല 
കാര്യം തന്നെ. ലഹരിവസ്തുക്കളുടെ ഉപയ�ോഗത്തിനെതിരെ നമ്മൾ  കൂട്ടു
കാർ  തുടക്കം കുറിച്ച ഒരു സംരംഭം പതിയെയെങ്കിലും അതിന്റെ ലക്ഷ്യത്തി
ലേക്ക് അടുക്കുമെന്നുതന്നെ കരുതുന്നു. ഞങ്ങള്‍ക്കിപ്പോൾ പ്രതീക്ഷയുണ്ട്.
നമ്മുടെ പ്രവർത്തനങ്ങൾ അംഗീകരിക്കപ്പെട്ട് തുടങ്ങിയതും  ലഹരിക്കതിരാ
യുള്ള പ�ോരാട്ടത്തിൽ ഞങ്ങള്‍ക്കൊപ്പം  എല്ലാവരും ഉണ്ടെന്നറിയുന്നതും  
വലിയ സന്തോഷം പകരുന്നു. ഇന്ന് ഹെഡ്മിസ്ട്രസ് ഓഫീസിലേക്ക് വിളിപ്പിച്ച
പ്പോൾ ആദ്യം ആകാംക്ഷയായിരുന്നു. പക്ഷേ ഞങ്ങളാരും പ്രതീക്ഷിക്കാത്ത 
തരത്തിലുള്ള  അംഗീകാരം ഒരു അഭിനന്ദനക്കത്തിന്റെ രൂപത്തിൽ ഞങ്ങളെ
ത്തേടിയെത്തുകയായിരുന്നു. വലിയ സന്തോഷം ത�ോന്നുന്നു. ഞങ്ങൾ കുട്ടി
കളുടെ പ്രവർത്തനങ്ങളെ ശ്രദ്ധയ�ോടെയും ഗൗരവത്തോടെയും അവർ ന�ോ
ക്കിക്കാണുന്നു എന്നറിയുന്നതിൽ.
തീർച്ചയായും അത് മുന്നോട്ടുള്ള ഞങ്ങളുടെ യാത്രയ്ക്ക് വലിയ കരുത്തും 
ആവേശവും പകരുക തന്നെ ചെയ്യും.

t\lbpsS Ubdn

				    ശീമക്കടവ് സ്‌കൂളിന്റെ ലഹരി വിരുദ്ധ പ്രവര്‍ത്ത
നങ്ങളില്‍ നിര്‍ണായകമായ ഒരു ദിവസമായിരുന്നു ആ ശനിയാഴ്ച്ച.
അന്ന് വിദ്യാലയത്തില്‍ ഒരു സെമിനാര്‍ നടക്കുകയാണ്. കുട്ടികളുടെ കുറ
ച്ചുനാളുകളായുള്ള പ്രവര്‍ത്തനങ്ങള്‍കൊണ്ട് അവര്‍ നേടിയ അറിവുകളും തി
രിച്ചറിവുക ളും സഹപാഠികളുമായും അധ്യാപകരുമായും നാട്ടുകാരുമായും 
പങ്കുവെക്കുന്ന ഒരു ദിനം.
സെമിനാര്‍ സംഘടിപ്പിക്കുന്നതിന്റെ ഉത്തരവാദിത്തം സ്‌കൂളിലെ വിമുക്തി 
ക്ലബ്ബും സ്റ്റുഡന്‍ണ്ട്സ്  പ�ോലീസ് കേഡറ്റുകളും ആര�ോഗ്യക്ലബ്ബും ജാഗ്രതാസ
മിതിയുമാണ് ഏറ്റെടുത്തത്.
സ്‌കൂളിലെ കുട്ടികള്‍ക്കും അധ്യാപകര്‍ക്കും രക്ഷിതാക്കള്‍ക്കും പുറമെ 
പഞ്ചായത്തിലെ മറ്റ് വിദ്യാലങ്ങളില്‍ നിന്നുള്ള അധ്യാപകരെയും വിദ്യാര്‍ത്ഥി 
പ്രതിനിധികളെയും കൂടി സെമിനാറിലേക്കു ക്ഷണിച്ചിരുന്നു. മുറ്റത്ത് പ്രത്യേ
കം സജ്ജീകരിച്ച പന്തലിനകത്താണ് സെമിനാര്‍ വേദിയ�ൊരുക്കിയിരുന്നത്. 
ഉച്ചയ്ക്കു രണ്ടു മണിക്ക് തന്നെ സെമിനാര്‍ ആരംഭിച്ചു. പന്തലിനകത്ത് നിറയെ 
ആള്‍ക്കാരുണ്ടായിരുന്നു. വേദിയില്‍ പഞ്ചായത്ത് പ്രസിഡണ്ടും മറ്റു ജനപ്രതി

നിധികളും ഒട്ടും സമയം വൈകാതെ തന്നെ എത്തിച്ചേര്‍ന്നിരുന്നു.
റിയയാണ് സെമിനാറിന് സ്വാഗതം പറഞ്ഞത്. സ്ഥലം എം എല്‍ എ കുട്ടികളെ 
യും അധ്യാപകരെയും അഭിനന്ദിച്ചുക�ൊണ്ടുള്ള ലഘുഭാഷണത്തോടെ 
ചടങ്ങ് നിയന്ത്രിച്ചു. സെമിനാറിന് പ്രത്യേക ഉദ്ഘാടനച്ചടങ്ങുകള�ൊന്നും 
ഉണ്ടായിരുന്നില്ല. എന്നാല്‍ കുട്ടികളുടെ ഈ ഉദ്യമത്തെ അഭിനന്ദിച്ചുക�ൊണ്ട് 
അവര�ോട് സംസാരിക്കുവാന്‍ വിദ്യാഭ്യാസവകുപ്പ് മന്ത്രിയും എക്സൈസ് 
വകുപ്പ് മന്ത്രിയും പ്രതിപക്ഷനേതാവും ഓണ്‍ലൈനില്‍ എത്തിയത് എല്ലാവ 
രിലും വലിയ ആവേശമുണര്‍ത്തി. വിദ്യാഭ്യാസമന്ത്രി കുട്ടികളെ അഭിനന്ദിച്ചു
ക�ൊണ്ട് പറഞ്ഞു തുടങ്ങി.

പ്രിയപ്പെട്ട കുട്ടികളേ...
നമ്മുടെ സമൂഹത്തിൽ ലഹരി വസ്തുക്കൾ ഉപയ�ോഗിക്കുന്നവരുടെ എണ്ണ
ത്തിൽ വലിയ വർധനയാണ് ഉണ്ടാകുന്നത്. അറിഞ്ഞോ അറിയാതെയ�ോ മു
തിർന്നവർക്കൊപ്പം കുട്ടികളും ഇതിൽ അകപ്പെട്ടു പ�ോകുന്നുണ്ട് . ഇത് വലിയ 
ആശങ്കയുണ്ടാക്കുന്ന കാര്യമാണ്. ലഹരിവസ്തുക്കൾ ഉപയ�ോഗിക്കുന്നതു 
മൂലമുള്ള  അപകടങ്ങളെക്കുറിച്ച്  നിങ്ങൾ അറിവുള്ളവരാണെന്ന് ഞാൻ മന
സ്സിലാക്കുന്നു. നമ്മുടെ ആര�ോഗ്യത്തെയും അതേസമയം സാമൂഹിക ജീവി
തത്തെയും ഗുരുതരമായി ബാധിക്കുന്നവയാണ് ലഹരിവസ്തുക്കൾ. ഇവയെ 
നമ്മുടെ ജീവിതത്തിൽ നിന്നും എന്നെന്നേക്കുമായി ഇല്ലാതാക്കുന്നതിൽ കു
ട്ടികൾക്ക് വലിയ പങ്കുവഹിക്കാൻ കഴിയും എന്ന് ഞാൻ കരുതുന്നു. 
സംസ്ഥാന സർക്കാർ തുടക്കം കുറിച്ച ലഹരി വിരുദ്ധ പ്രവർത്തനങ്ങളിൽ 
നിങ്ങൾ കുട്ടികൾ തന്നെയാണ്  മുന്നിൽ നിൽക്കുന്നത്. ലഹരിക്കെതിരെയു
ള്ള  പ്രവർത്തനങ്ങൾ ക്ലാസ് മുറിക്കകത്തും പുറത്തും വ്യാപിപ്പിക്കാൻ നമുക്ക് 
കഴിയണം. അതു നമ്മുടെ പഠനത്തിന്റെ  ഭാഗമായി മാറണം. നിരന്തരമായ 
പ്രതിര�ോധ പ്രവർത്തനമായി വളരണം. ലഹരി വിരുദ്ധ ആശയങ്ങൾ കുട്ടിക
ളിൽ  മാത്രമല്ല, മുതിർന്നവരിലും ഉറപ്പിക്കേണ്ടത് അത്യാവശ്യമാണ്. ഇതിന്  
നിങ്ങളുടെ പ്രവർത്തനങ്ങൾ ഉപകരിക്കുമെന്ന് എനിക്ക് ഉറച്ച വിശ്വാസമുണ്ട് .
എല്ലാവരും നന്നായി പഠിക്കുക; വിവേകമുള്ളവരായി മാറുക. ലഹരിക്കെതി
രായ മുന്നേറ്റങ്ങളിൽ നമുക്കൊന്നിച്ചു നീങ്ങാം. 
എല്ലാവർക്കും എന്റെ സ്നേഹാശംസകൾ.

വിദ്യാഭ്യാസമന്ത്രിയുടെ വാക്കുകള്‍ കേള്‍ക്കാന്‍ QR ക�ോഡ് സ്‌കാന്‍ ചെയ്യൂ.

പിന്നീട് എക്സൈസ് വകുപ്പ് മന്ത്രിയാണ് കുട്ടികളെ അഭിസംബ�ോധന 
ചെയ്തത്. 

പ്രിയപ്പെട്ടെവരേ,
ഇന്ന് നിങ്ങളെ അഭിമുഖീകരിക്കാന്‍ കഴിയുന്നതില്‍ ഏറെ അഭിമാന 
മുണ്ട്. ലഹരി  നമ്മുടെ ജീവിതത്തില്‍ നിന്നും പൂര്‍ണമായി ഒഴിവാക്കുക 
എന്ന ലക്ഷ്യത്തോടെ വിപുലമായ ക്യാമ്പയിനാണ്  സംസ്ഥാനത്ത് 
ആരംഭിച്ചിരിക്കുന്നത്. ഇതിന് ആവേശവും ഊര്‍ജവും പകരുന്നതാണ് 
നിങ്ങള്‍ കുട്ടികള്‍ മുന്‍കൈയെടുത്ത് നടപ്പിലാക്കുന്ന ഈ പഠന - 
ബ�ോധവത്കരണ പരിപാടികള്‍. ലഹരി ഉപയ�ോഗം സംബന്ധിച്ച് 
നിങ്ങള്‍ നടത്തിയ അന്വേഷണങ്ങളും  കണ്ടെത്തലുകളും  ഒരു വലിയ 
തിരിച്ചറിവിലേക്കാണു നയിച്ചിട്ടുള്ളത്. അത്തരം അറിവുകള്‍ നിങ്ങളുടെ 
കൂട്ടുകാരുമായും അധ്യാപകരുമായും രക്ഷിതാക്കളുമായും പങ്കുവെ
ക്കുക എന്നത് വളരെ പ്രധാനമാണ്. അതിനാണ് ഈ സെമിനാര്‍ സം
ഘടിപ്പിച്ചിരിക്കുന്നത് എന്ന് ഞാന്‍ മനസിലാക്കുന്നു. ലഹരിക്കെതിരെ 
വളരെ വിപുലവും ശക്തവുമായ ഒരു കൂട്ടായ്മയാണ് നമുക്കാവശ്യം. 
നിങ്ങള്‍ കുട്ടികള്‍ തന്നെയാണതിനു മുന്നില്‍ നില്‍ക്കേണ്ടത്. പ്രിയ കൂ
ട്ടുകാര്‍ നേതൃത്വം നല്‍കുന്ന ഈ ലഹരി വിരുദ്ധ കൂട്ടായ്മക്ക് എല്ലാ 
ആശംസകളും നേരുന്നു.

തുടര്‍ന്ന് സെമിനാറിനെ അഭിസംബ�ോധന ചെയ്തുക�ൊണ്ട് പ്രതിപക്ഷ 
നേതാവ്  സംസാരിച്ചു. 

പ്രിയപ്പെട്ട കൂട്ടുകാരേ
എനിക്ക് നിങ്ങള�ോട് പറയാനുള്ളത്, നമ്മുടെ രാജ്യം മുന്നോട്ട് പ�ോകുമ്പോള്‍ 
നമ്മുടെ രാജ്യത്തിന്റെ പുര�ോഗതി, നമ്മുടെ നാടിന്റെ സാമൂഹിക-സാമ്പ
ത്തിക മാറ്റം എന്നിവയെല്ലാം ആശ്രയിച്ചിരിക്കുന്നത് ചെറുപ്പക്കാരായ നിങ്ങളി
ലാണെന്നാണ്. നിങ്ങള്‍ പഠിച്ച് നല്ല മിടുക്കന്മാരായി  മിടുമിടുക്കികളായി മാറു
മ്പോഴാണ്  നമ്മുടെ കുടുംബത്തിനും സമൂഹത്തിനുമെല്ലാം വലിയ മാറ്റമു 

എക്സൈസ് വകുപ്പ് മന്ത്രിയുടെ വാക്കുകള്‍ 
കേള്‍ക്കാന്‍ QR ക�ോഡ് സ്‌കാന്‍ ചെയ്യൂ.

അലനും നേഹയും അവതരിപ്പിച്ച സെമിനാര്‍ വിഷയങ്ങള്‍ 
ശ്രദ്ധിച്ചുകാണുമല്ലോ: ഈ വിഷയങ്ങളില്‍ നിങ്ങളുടെ സെമിനാര്‍ 
പ്രബന്ധങ്ങള്‍ തയ്യാറാക്കൂ.
സ്‌കൂളില്‍ ലഹരി വിരുദ്ധ സെമിനാര്‍ സംഘടിപ്പിക്കൂ.

	   
 പ്രതിപക്ഷ നേതാവിന്റെ വാക്കുകള്‍ കേള്‍ക്കാന്‍ 
QR ക�ോഡ്	 സ്‌കാന്‍ ചെയ്യൂ!

തുടര്‍ന്ന് രണ്ട്  വിഷയങ്ങളിലായാണ് സെമിനാര്‍ അവതരണം നടന്നത്. നീന 
ടീച്ചറായിരുന്നു മ�ോഡറേറ്റര്‍. 

വിഷയം 1 : ലഹരി വിമുക്ത വിദ്യാലയത്തിന് ഒരു കര്‍മ്മ പദ്ധതി.
അവതരണം : അലന്‍
വിഷയം 2 : ലഹരി ഉപയ�ോഗം കൗമാരക്കാരില്‍; പ്രശ്‌നങ്ങളും പ്രതിവിധികളും.
അവതരണം : നേഹ

സെമിനാറില്‍ അവതരിപ്പിക്കപ്പെട്ട വിഷയങ്ങള്‍ കുട്ടികളുടെ അന്വേഷണത്തി
ന്റെ ഭാഗമായി ലഭിച്ച വിവരങ്ങളെ ആസ്പദമാക്കിയുള്ളതായതുക�ൊണ്ടു 
തന്നെ ആധികാരികവും വസ്തുനിഷ്ഠവുമായിരുന്നു. വിഷയാവതരണങ്ങ
ള്‍ക്കുശേഷം പങ്കാളികളില്‍ നിന്നുണ്ടായ പ്രതികരണങ്ങളും ചര്‍ച്ചയും സെമി
നാറിനെ കൂടുതല്‍ ജനകീയമാക്കി മാറ്റി.

ണ്ടാവുന്നത്. നിങ്ങളുടെ കഴിവാണ് രാജ്യത്തിന്റെ ഏറ്റവും വലിയ സമ്പത്താ
യി മാറാന്‍ പ�ോകുന്നത്. ഇതിനെ തകര്‍ക്കുന്ന രീതിയിലാണ് ലഹരിമരുന്ന് 
നമ്മുടെ നാട്ടില്‍ വ്യാപകമാവുന്നത്. ഈ ലഹരിമരുന്ന് നിങ്ങളെ കുരുക്കാ
ന്‍വേണ്ടി ഒരുക്കിയിട്ടുള്ള ചതിക്കുഴികളാണ്. ആ ചതിക്കുഴികളില്‍ വീഴാതെ 
രക്ഷപ്പെട്ടാല്‍ മാത്രമേ നമുക്ക് മുന്നോട്ട് പ�ോകാനാവൂ. ലഹരി മരുന്നിന് 
അടിമാകളായാല്‍ അത് നിങ്ങളെ മാനസികമായും ശാരീരികമായും തള
ര്‍ത്തും. നാടിന�ോ വീടിന�ോ ഒരു സംഭാവനയും ചെയ്യാന്‍ കഴിയാത്തവരായി 
നിങ്ങള്‍ മാറും. ഇതിനെതിരെയുള്ള പ�ോരാട്ടം; മാനവികതയ്ക്കും നാടിന്റെ പു
ര�ോഗതിക്കും മെച്ചപ്പെട്ട ജീവിത സാഹചര്യങ്ങള്‍ ഉണ്ടാക്കുന്നതിനും വേണ്ടി
യുള്ള പ�ോരാട്ടമാണ്. 'SAY NO TO DRUGS' അതാണ്‌ എനിക്ക് പറയാനുള്ള
ത്. ആരെയും മയക്കുമരുന്നിന്റെ കണ്ണികളാവാന്‍ അനുവദിക്കാതിരിക്കാ 
നുള്ള നിങ്ങളുടെ ശക്തമായ പ�ോരാട്ടത്തിന് എല്ലാവിധ ആശംസകളും 
നേരുന്നു.   

			   ശീമക്കടവ് ഗ്രാമം അന്ന് നേരത്തേയുണര്‍ന്നു. ആ 
നാട് ഇതുവരെ കണ്ടിട്ടില്ലാത്തതും ഏറ്റെടുത്തിട്ടില്ലാത്തതുമായ ഒരു ആഘ�ോ
ഷത്തിന് അവിടുത്തെ ജനങ്ങള്‍ സാക്ഷ്യം വഹിക്കുകയാണ്. വിദ്യാര്‍ത്ഥികള്‍ 
തുടക്കം കുറിച്ച ഒരു അന്വേഷണപഠനം വളര്‍ന്നു പന്തലിച്ച് സ്‌കൂളിന്റേയും 
നാടിന്റേയും പ�ൊതുവികാരമായി മാറിയതിന്റെ, കൂട്ടായ മുന്നേറ്റമായ് തീ
ര്‍ന്നതിന്റെ  ആഘ�ോഷപൂര്‍ണമായ അടയാളപ്പെടുത്തലാണ് അന്ന്.
ഒരു നാടു മുഴുവന്‍  കുട്ടികള്‍ക്കു പിന്നില്‍ ഒഴുകിയെത്തുന്നു. ഒരു ജനത 
മുഴുവന്‍ അവര്‍ക്കു പിന്നില്‍ അണിനിരക്കുന്നു. ഒരുമിച്ച് മുന്നേറുകയാണ് 
ശീമക്കടവ്.
''നാട�ോടുന്നു ലഹരിക്കെതിരെ'' എന്ന ബാനര്‍ പലയിടങ്ങളിലായി കെട്ടിയിട്ടു
ണ്ട്. വൈകീട്ട് മുന്നുമണിയാകുമ്പോള്‍ തന്നെ സ്‌കൂള്‍ ഗേറ്റില്‍ ശിങ്കാരിമേള
ത്തിന്റെ താളമുയര്‍ന്നു. ശീമക്കടവിലെ കുടുംബശ്രീ പ്രവര്‍ത്തകര്‍ ആവേശ
ത്തോടെ ക�ൊട്ടിത്തിമര്‍ക്കുകയാണ്. സ്‌കൂളിലെ മുതിര്‍ന്ന കുട്ടികളുടെ 
ബാന്‍ഡ് സംഘം താളച്ചുവടുകള�ോടെ സ്‌കൂള്‍ ഗെയിറ്റില്‍ നിന്നും പതിയെ 
പുറത്തേക്കു നീങ്ങി.
സ്‌കൂള്‍ ഗേറ്റും, മുന്നിലെ  റ�ോഡും ജനനിബിഡമായി. പഞ്ചായത്തു പ്രസി

ഡണ്ടും ജനപ്രതിനിധികളും കുട്ടികള്‍ക്ക് വേണ്ടുന്ന നിര്‍ദേശങ്ങള്‍ നല്‍കി 
ഒപ്പം തന്നെയുണ്ട്.
ലഹരിക്കെതിരെയുള്ള ശീമക്കടവ് സ്‌കൂളിന്റെ പ�ോരാട്ടം അതിന്റെ അവസാന 
ഘട്ടത്തിലെത്തിച്ചേര്‍ന്നതിനെക്കുറിച്ചും നാടുമുഴുവന്‍ ഈ മാരത്തോണ്‍ ഓട്ട
ത്തില്‍ പങ്കെടുക്കേണ്ടതിനെക്കുറിച്ചുമുള്ള അനൗണ്‍സ്‌മെന്റുകള്‍ ഉയര്‍ന്നു
ക�ൊണ്ടിരുന്നു.
അലനും സ�ോനുവും റിയയും നേഹയും ട്രാക്ക് സ്യൂട്ടണിഞ്ഞ് മറ്റു കൂട്ടുകാ
ര�ോട�ൊപ്പം ഓട്ടത്തിനായി തയ്യാറായിക്കഴിഞ്ഞു. അധ്യാപകരും നാട്ടുകാരും 
അവര�ോട�ൊപ്പം ഉത്സാഹത്തോടെ മാരത്തണില്‍ മുന്‍നിരയില്‍ത്തന്നെയു
ണ്ട്. ശീമക്കടവിന്റെ ഓട്ടം ആരംഭിക്കുകയാണെന്ന അനൗണ്‍സ്‌മെന്റ്  
മുഴങ്ങി. 
സ്ഥലം എം.എല്‍.എ. യുടെ വാക്കുകള്‍ ഏറെ ആവേശം ക�ൊള്ളിക്കുന്നതായി
രുന്നു. തുടര്‍ന്ന് കൂട്ടയ�ോട്ടം ഉദ്ഘാടനം ചെയ്യാനായി ബഹുമാനപ്പെട്ട മുഖ്യ
മന്ത്രിയെ ക്ഷണിച്ചപ്പോള്‍ നീണ്ട കരഘ�ോഷമുയര്‍ന്നു. സ്‌കൂള്‍ ഗേറ്റിനു 
മുന്നില്‍ സ്ഥാപിച്ച വലിയ സ്‌ക്രീനിലേക്ക് ഏവരുടെയും ശ്രദ്ധ പതിഞ്ഞു. 
ആവേശത്തിരമാലകള്‍ക്കിടയില്‍ മുന്നിലെ വലിയ സ്‌ക്രീനില്‍ മുഖ്യമന്ത്രിയു
ടെ മുഖം പ്രത്യക്ഷപ്പെട്ടു. 

പ്രിയപ്പെട്ട കുട്ടികളേ...
നിങ്ങളെ കാണുന്നതും നിങ്ങള�ോട് കുറച്ചു നേരം സംസാരിക്കാന്‍ 
കഴിയുന്നതുമ�ൊക്കെ വലിയ സന്തോഷമുള്ള കാര്യമാണ്. കുട്ടികള്‍ 
ഉത്സാഹത്തോടെ സ്‌കൂളില്‍ പ�ോകുന്നതും ഉന്മേഷത്തോടെ പഠിക്കു
ന്നതും  ഞങ്ങള്‍ മുതിര്‍ന്നവര്‍ക്ക് വലിയ സന്തോഷം നല്‍കുന്ന കാര്യ
മാണ്. നിങ്ങളുടെ കളിചിരികളും തുറന്ന വര്‍ത്തമാനങ്ങളുമ�ൊക്കെ 
ഒരു മുത്തച്ഛന്‍ എന്ന നിലയില്‍ എന്നെ വളരെയധികം ആനന്ദിപ്പി
ക്കാറുണ്ട്. വര്‍ണ്ണച്ചിറകുകള്‍ വിടര്‍ത്തി പാറിപ്പറക്കുന്ന ചിത്രശലഭങ്ങ
ളെപ്പോലെ നിങ്ങള്‍ ഈ നാടിന് ആനന്ദവും കുളിര്‍മ്മയും സമ്മാനി
ക്കുന്നു. അത് കാണുമ്പോഴ�ൊക്കെ ഈ ല�ോകം നിങ്ങളുടേതാണന്നും, 
അത് നിങ്ങളുടേതാക്കാന്‍, ഞങ്ങള്‍ മുതിര്‍ന്നവര്‍ക്കൊപ്പം നിങ്ങ
ള്‍ക്കുംകൂടി ഉത്തരവാദിത്തമുണ്ടെന്നും ഞാന്‍ ആല�ോചിക്കാറുണ്ട്. 
എങ്ങനെയാണ് നിങ്ങള്‍ കുട്ടികള്‍ക്ക് ആ വലിയ ഉത്തരവാദിത്തം  
ഏറ്റെടുക്കുവാന്‍ കഴിയുക?
നന്നായി പഠിക്കുക എന്നതാണ് അതിനുള്ള ആദ്യത്തെ ഉത്തരം. 
നന്നായി പഠിക്കുമ്പോഴാണ്  നാം ശരിയായി വളരുന്നത്. ബുദ്ധിയും 
വിവേകവുമുള്ളവരായിത്തീരുന്നത്. തെറ്റും ശരിയും തിരിച്ചറിയാന്‍ 
കഴിവുള്ളവരായി മാറുന്നത്. അങ്ങനെയാകുമ്പോഴാണ് നമുക്ക് 
നമ്മള�ോടും നമ്മുടെ രക്ഷിതാക്കള�ോടും നാടിന�ോടുമുള്ള കടമ നിര്‍  
വഹിക്കാനുള്ള കഴിവ് ലഭിക്കുന്നത്. വിവേകികളാകുമ്പോഴാണ് 
തെറ്റായ കാര്യങ്ങളെ ഒഴിവാക്കുവാനും അവയ�ോട് 'വേണ്ട' എന്നു പറ
യാനുമുള്ള കഴിവ് ലഭിക്കുക. 
ഏത�ൊക്കെ കാര്യങ്ങളാണ് നാം നമ്മുടെ ജീവിതത്തില്‍ നിന്നും 
എന്നെന്നേക്കുമായി ഒഴിവാക്കേണ്ടത്? ഏതിന�ോടാണ് നാം 'വേണ്ട' 
എന്ന് ഉറക്കെ പറയേണ്ടത്? എനിക്ക് ത�ോന്നുത് അതില്‍ ആദ്യത്തേത് 
ലഹരിവസ്തുക്കള�ോടാകണമെന്നാണ്. ലഹരിവസ്തു ക്കള്‍ നമ്മെ നമ്മ
ളല്ലാതാക്കും. വിവേകവും തിരിച്ചറിവും ഇല്ലാത്തവരാക്കും. ലഹരി 
നമുക്ക് ചുറ്റും പല രൂപത്തില്‍ വലിയ ചതിക്കുഴികള്‍ ഒരുക്കിക്കൊണ്ട്  
ഒളിഞ്ഞിരിപ്പുണ്ട്. മാരകമായ ലഹരിവസ്തുക്കളില്‍ നിന്ന്  സ്വയം 
അകന്നു നില്‍ക്കുവാനും  സ്വന്തം സഹ�ോദരങ്ങളും കൂട്ടുകാരും 
അവയുടെ പിടിയില്‍ വീഴാതിരിക്കുന്നതിന് കാവലും കരുതലുമായി 

മാറാനും  നമുക്ക് കഴിയണം. അപ്പോഴാണ് ഞാനാദ്യം പറഞ്ഞ കടമ 
കള്‍ നിര്‍വഹിക്കാന്‍ കഴിവുള്ളവരായി നാം മാറുക. 
ചുറ്റുമുള്ളവയെ നിരീക്ഷിക്കുകയും അന്വേഷിക്കുകയും അങ്ങനെ  
കണ്ടെത്തിയ കാര്യങ്ങളെ വിശകലനത്തിന് വിധേയമാക്കുകയും  
ചെയ്യുക എന്നത് നാം അനുവര്‍ത്തിക്കേണ്ടുന്ന പഠനശൈലിയാണ്. 
സംസ്ഥാന സര്‍ക്കാര്‍ ഇതിനകം ആരംഭിച്ച ലഹരിവിരുദ്ധ ക്യാമ്പയിന്‍ 
നിങ്ങള്‍ ശ്രദ്ധിച്ചല്ലോ. നിങ്ങളില്‍ മിക്കവരും അതിന്റെ ഭാഗമായി വിവിധ 
പ്രവര്‍ത്തനങ്ങളില്‍ ഏര്‍പ്പെട്ടത് സന്തോഷത്തോടെയാണ് ഞങ്ങള്‍ മുതി
ര്‍വര്‍ ന�ോക്കിക്കണ്ടത്.  വലിയ പ്രതീക്ഷയാണ് നിങ്ങളുടെ 
പ്രവര്‍ത്തനങ്ങള്‍ ഈ നാടിന് സമ്മാനിച്ചത്. ലഹരിവസ്തുക്കള്‍ സമൂഹ
ത്തിനാകെ ആപത്ത് എന്ന തിരിച്ചറിവിലേക്ക് നിങ്ങള്‍   എത്തിച്ചേര്‍ന്നത് 
അങ്ങനെയാണ്. അതു വലിയ കാര്യമാണ്.  നമുക്കു ചുറ്റുമുള്ള ഗൗര
വമാര്‍ന്ന വിഷയങ്ങളെ ഇതുപ�ോലെ അന്വേഷണാത്മകമായി സമീപി
ക്കുവാനും സമൂഹത്തിന ആവശ്യമുള്ള അറിവാക്കി മാറ്റുവാനും  നമു
ക്കിനിയും കഴിയേണ്ടതുണ്ട്. ഈ പ്രവര്‍ത്തനങ്ങളുടെ  തുടര്‍ച്ചയായി  
നമ്മുടെ നാട്ടിലെ വിദ്യാലയങ്ങള്‍ക്ക് ഒരു ദീര്‍ഘകാല ലഹരിവിരുദ്ധ 
കര്‍മപദ്ധതി ഉണ്ടാകേണ്ടതുണ്ട്. നമ്മുടെ ജനപ്രതിനിധികളും തദ്ദേശഭ
രണ സ്ഥാപനങ്ങളും ഇവ നടപ്പില്‍ വരുത്താന്‍ വിദ്യാലയങ്ങളുമായി  
കൈക�ോര്‍ക്കട്ടെ.
ലഹരിക്കെതിരെ വിദ്യാലയങ്ങളുടെയും നാടിന്റെയും ഒരുമിച്ചുള്ള ഈ 
മുന്നേറ്റം ഒരുപാട് പ്രതീക്ഷകള്‍ നല്‍കുന്നുണ്ട്. ലഹരിക്കെതിരെ ക�ൊ
ച്ചുകൂട്ടുകാര്‍ ആരംഭിച്ച ഈ വലിയ മുന്നേറ്റത്തിന്റെ ഭാഗമാകാന്‍ കഴി
ഞ്ഞതില്‍ വലിയ സന്തോഷമുണ്ട്. ഈ മഹത്തായ ഉദ്യമത്തില്‍ നിങ്ങള�ോ
ട�ൊപ്പം ഒര�ൊറ്റ മനസ്സോടെ അണിനിരന്ന അധ്യാപകരെയും 
രക്ഷിതാക്കളെയും നാട്ടുകാരെയും ഈയവസരത്തില്‍ ഞാന്‍ അഭിന
ന്ദിക്കട്ടെ. ലഹരിയുടെ ചതിക്കുഴികള്‍ ഇല്ലാത്ത, അച്ഛനമ്മമാരുടെയും 
കൂടെപ്പിറപ്പുകളുടെയും നാടിന്റെയും കണ്ണുനീര് കലരാത്ത ഒരു നല്ല 
നാളെയെ വാര്‍ത്തെടുക്കാന്‍ നിങ്ങള്‍ക്ക് കഴിയട്ടെ. അറിവും വിവേകവും 
സമ്മേളിക്കുന്ന നവകേരളമാകട്ടെ നമ്മുടെ ലക്ഷ്യം. അതിനായി ഒരുമി
ച്ചു മുന്നേറാം. എല്ലാവര്‍ക്കും എന്റെ  ഹൃദയം നിറഞ്ഞ അഭിനന്ദനങ്ങള്‍.

മുഖ്യമന്ത്രിയുടെ വാക്കുകള്‍ കേള്‍ക്കാന്‍ QR ക�ോഡ് സ്‌കാന്‍ ചെയ്യൂ.

മുഖ്യമന്ത്രിയുടെ വാക്കുകള്‍ യഥാര്‍ത്ഥത്തില്‍ കുട്ടികളെയും മുതിര്‍ന്നവരെ
യും ഒരു പ�ോലെ ആവേശം ക�ൊള്ളിക്കുന്നതായിരുന്നു; ഊര്‍ജ്ജം പകരുന്ന
തായിരുന്നു. പ്രസംഗം അവസാനിച്ചയുടന്‍ നീണ്ട കരഘ�ോഷങ്ങളുയര്‍ന്നു.
''അലന്‍, പ്രോഗ്രാം സ്റ്റാര്‍ട്ട് ചെയ്യാം. ഇനി വൈകണ്ട'' ഹെഡ്മിസ്ട്രസ് 
പറഞ്ഞു.
''കുട്ടികളും നാട്ടുകാരുമ�ൊക്കെ അവര്‍ക്കു നിശ്ചയിച്ച സ്ഥാനങ്ങളില്‍ അണി
നിരന്നു. ഇനിയെന്തിനാ വൈകുന്നത്?'' പി.ടി.എ പ്രസിഡണ്ട് ച�ോദിച്ചു.
അലന്റെ മുഖത്ത് പക്ഷേ പതിവിന്  വിപരീതമായ ഭാവമായിരുന്നു.
''അലന്‍, നിനക്കെന്താ പറ്റിയത്?  ഇന്ന്  നമ്മളെല്ലാവരും  സന്തോഷിക്കേണ്ട 
ദിവസമല്ലേ?'' നീന ടീച്ചര്‍ പറഞ്ഞപ്പോള്‍ അവന്‍ ഒന്നും മിണ്ടാതെ കൂട്ടുകാ
രെ ന�ോക്കി. നേഹയ്ക്കും റിയയ്ക്കും അലന്റെ ഭാവമാറ്റത്തിന്റെ കാരണം മനസ്സി
ലായി. അപ്പോഴേക്കും മാരത്തോണ്‍ ആരംഭിക്കുന്നതിന്റെ അനൗണ്‍സ്‌മെന്റ് 
മുഴങ്ങി. ഒപ്പം ബാന്റ് മേളത്തിന്റെ താളക്കൊഴുപ്പുയര്‍ന്നു. ശിങ്കാരിമേളം ഉച്ച
ത്തിലായി.
''അലന്‍, വേഗം'' നീന ടീച്ചര്‍ പറഞ്ഞു. അവന്‍ മനസില്ലാമനസ്സോടെ കൂട്ടുകാ
ര്‍ക്കൊപ്പം മുന്‍നിരയില്‍  ഓടാനായി തയ്യാറെടുത്തു. നാട് മുഴുവന്‍ ഈ 
പ�ോരാട്ടത്തില്‍ അണിചേരുമ്പോള്‍ അതില്‍ മുന്നില്‍ നില്‍ക്കേണ്ട അലന്‍ 
ദുഖിതനായി കാണപ്പെട്ടത് നീന ടീച്ചറിലും അസ്വസ്ഥതയുണ്ടാക്കി. അത് മറ്റു 
കുട്ടികള്‍ തിരിച്ചറിയാതിരിക്കാന്‍ അവര്‍ പാടുപെടുന്നുണ്ടായിരുന്നു. 

അപ്പോഴാണ് ബാന്റ്മേളത്തിന്റെ താളക്കൊഴുപ്പുകള്‍ക്കിടയിലൂടെ ശിങ്കാരി
മേളക്കാരുടെ നൃത്തചലനങ്ങള്‍ക്കിടയിലൂടെ ട്രാക്ക് സൂട്ടില്‍ ഓടി വരുന്ന ആ 
രൂപം അവരുടെ ശ്രദ്ധയില്‍ പെട്ടത്. എല്ലാവരുടെയും കണ്ണുകള്‍ അവിടേ
ക്കായിരുന്നു. 
''സൂരജ്...'' അലന്‍ ആവേശം ക�ൊണ്ട് അലറി വിളിച്ചു.
പിന്നാലെ സ�ോനുവും റിയയും നേഹയും ഏറ്റുവിളിച്ചു.
''സൂരജ് ! സൂരജ് ! ''.
കൂട്ടുകാര്‍ അവനെ വാരിപ്പുണര്‍ന്നു. അവന് തന്റെ ല�ോകം തിരിച്ചുകിട്ടി 
യതു പ�ോലെ ത�ോന്നി. ശീമക്കടവ് ഒന്നാകെ ആര്‍ത്തിരമ്പുന്നത് തനിക്കു 
കൂടി വേണ്ടിയാണെന്ന് അവന്റെ മനസ്സ് പറഞ്ഞു. കൂട്ടുകാര�ോട�ോപ്പം 
അവന്‍   മുന്‍ നിരയില്‍ മധ്യത്തിലായി തന്നെ അണിനിരന്നു.
ഉയര്‍ന്നു പ�ൊങ്ങിയ ഹര്‍ഷാരവങ്ങള്‍ക്കും കരഘ�ോഷങ്ങള്‍ക്കുമ�ൊപ്പം ശീമ
ക്കടവ് ആവേശത്തോടെ മുന്നോട്ടു കുതിച്ചു. സ്‌കൂളിനു മുന്നിലെ വലിയ 
ആല്‍പ്പടര്‍പ്പിന് മുകളില്‍ നിന്നും ഒരു കൂട്ടം പക്ഷികള്‍ അപ്പോള്‍ തെളിവാനം 
ന�ോക്കി ഉയര്‍ന്നു പറക്കാന്‍ തുടങ്ങിയിരുന്നു.

NDPS Act 1985-Narcotic Drugs and Psychotropic Substance Act

മയക്കുമരുന്നുകൾ കൈവശം വയ്ക്കുകയ�ോ ഉപയ�ോഗിക്കുകയ�ോ 
കൈമാറ്റം ചെയ്യുകയ�ോ വിൽപ്പന നടത്തുകയ�ോ മറ്റുള്ളവരെ ക�ൊണ്ട് 
ഉപയ�ോഗിക്കുകയ�ോ ചെയ്യുന്നത് ശിക്ഷാർഹമാണ്. 10 വർഷം വരെ 
തടവ് കിട്ടാവുന്ന കുറ്റകൃത്യമാണ്. മയക്കുമരുന്ന് കേസുകൾ ആവർ
ത്തിച്ച് ചെയ്യുന്ന കുറ്റവാളികൾക്ക് 20 വർഷമ�ോ അതിൽ കൂടുതല�ോ 
വർഷത്തേക്ക് തടവ് ശിക്ഷ ലഭിക്കാവുന്നതാണ്. മയക്കുമരുന്ന് കച്ചവട
ത്തിലൂടെ ആർജിക്കപ്പെട്ട സ്വത്തുവകകൾ ഉണ്ടെങ്കിൽ കണ്ടുകെട്ടാൻ 
സാധിക്കുന്നതാണ്. തുടർച്ചയായി ഇത്തരം കുറ്റകൃത്യങ്ങളിൽ ഏർപ്പെ
ട്ടാൽ തൂക്കുകയർ വരെ ശിക്ഷയായി ലഭിക്കുന്നതാണ്.

COPTA 2003 Act (പുകയില നിര�ോധന നിയമം)

നാലാം വകുപ്പ് പ്രകാരം പ�ൊതുസ്ഥലത്ത് പുകവലിക്ക്  ഏർപ്പെടുത്തി
യിട്ടുള്ള നിര�ോധനവും ആറാം വകുപ്പ് പ്രകാരം 18 വയസിന് താഴെയു
ള്ള കുട്ടികൾക്ക് പുകയില ഉൽപ്പന്നങ്ങൾ വിൽക്കുന്നതിന് ഏർപ്പെടു
ത്തിയ നിര�ോധനവും വിദ്യാഭ്യാസ സ്ഥാപനങ്ങളുടെ 100 വാര 
ചുറ്റളവിലെ പുകയില ഉൽപ്പന്നങ്ങളുടെ വിൽപ്പന നിര�ോധനവും ഈ 
നിയമത്തിലെ പ്രധാന വകുപ്പുകളാണ്.

നിയമങ്ങൾ




